
Acht do dhéanamh socrú maidir le seirbhísí sláinte leanaí a fheabhsú agus, chun na 
críche sin, do bhunú comhlacht ar a dtabharfar Sláinte Leanaí Éireann chun seirbhísí 
péidiatraiceacha a phleanáil agus a sheachadadh; do dhéanamh socrú maidir le fostaithe, 
talamh, maoin, cearta agus dliteanais de chuid Ospidéal Mhuire na Leanaí, Cromghlinn 
a aistriú chuig Sláinte Leanaí Éireann; do dhéanamh socrú maidir le fostaithe, maoin, 
cearta agus dliteanais de chuid Ospidéal Ollscoile na Leanaí, Sráid an Teampaill a aistriú 
chuig Sláinte Leanaí Éireann; do dhéanamh socrú maidir le fostaithe, maoin, cearta agus 
dliteanais áirithe de chuid Ospidéal Adelaide agus na Mí, Baile Átha Cliath, ina gcorpraítear 
Ospidéal Náisiúnta na Leanaí, a aistriú chuig Sláinte Leanaí Éireann; do dhéanamh socrú 
maidir le fostaithe, maoin, cearta agus dliteanais áirithe de chuid Fheidhmeannacht na 
Seirbhíse Sláinte a aistriú chuig Sláinte Leanaí Éireann; do dhéanamh socrú maidir le 
feidhm bhreise de chuid Bhord Forbartha an Ospidéil Náisiúnta Phéidiatraicigh agus 
d’aistriú maoin, cearta agus dliteanais áirithe de chuid an Bhoird sin chuig Sláinte Leanaí 
Éireann agus do dhéanamh socrú maidir leis an mBord sin a dhíscaoileadh; agus do 
dhéanamh socrú i dtaobh nithe gaolmhara.           [20 Samhain 2018]
Achtaítear ag an Oireachtas mar a leanas:

CUID 1

RéamhRáiteach agus gineaRálta

Gearrtheideal agus tosach feidhme

1. (1) Féadfar an tAcht um Shláinte Leanaí, 2018 a ghairm den Acht seo.

 (2) Tiocfaidh an tAcht seo i ngníomh cibé lá nó laethanta a cheapfaidh an tAire le hordú 
nó le horduithe i gcoitinne nó faoi threoir aon chríoch nó foráil áirithe, agus féadfar 
laethanta éagsúla a cheapadh amhlaidh chun críoch éagsúil nó le haghaidh forálacha 
éagsúla.

Léiriú

2. San Acht seo—

 ciallaíonn “Bord”, seachas i gCuid 9, an Bord dá dtagraítear in alt 12;

 tá le “cuideachta” an bhrí atá leis in Acht na gCuideachtaí, 2014;

 ciallaíonn “Ospidéal Chromghlinne” Ospidéal Mhuire na Leanaí, Cromghlinn;

 ciallaíonn “an lá bunaithe” an lá a cheapfar faoi alt 4;

 ciallaíonn “Feidhmeannacht” Feidhmeannacht na Seirbhíse Sláinte;

 ciallaíonn “an Rialachán Ginearálta maidir le Cosaint Sonraí” Rialachán (AE) 2016/679 ó 
Pharlaimint na hEorpa agus ón gComhairle an 27 Aibreán 2016 maidir le daoine nádúrtha 
a chosaint i ndáil le sonraí pearsanta a phróiseáil agus maidir le saorghluaiseacht sonraí 
den sórt sin, agus lena n-aisghairtear Treoir 95/46/CE (An Rialachán Ginearálta maidir le 
Cosaint Sonraí)1;

 ciallaíonn “ospidéal” an t-áitreabh agus na seirbhísí atá faoi rialachas an chomhlachta arna 
bhunú faoi alt 5;

	 ciallaíonn	“taifid	 liachta”	 taifid	a	chruthaítear,	 a	úsáidtear	 agus	a	 stóráiltear	go	príomha	
chun críoch cúraim agus cóireála othar ina bhfuil sonraí a bhaineann le sonraí sláinte 
nó géiniteacha de réir bhrí an Rialacháin Ghinearálta maidir le Cosaint Sonraí agus aon 
ábhair bhitheolaíocha ghaolmhara;

 ciallaíonn “Aire” an tAire Sláinte;

 ciallaíonn “fochuideachta” fochuideachta de réir bhrí alt 7 d’Acht na gCuideachtaí, 2014;

 ciallaíonn “sochar aoisliúntais” pinsean, aisce nó liúntas eile is iníoctha ar éirí as, ar scor 
nó ar bhás;

 ciallaíonn “Ospidéal Thamhlachta” Ospidéal Adelaide agus na Mí, Baile Átha Cliath, ina 
gcorpraítear Ospidéal Náisiúnta na Leanaí;

 ciallaíonn “Ospidéal Shráid an Teampaill” Ospidéal Ollscoile na Leanaí.

Caiteachais

3. Déanfar na caiteachais a thabhóidh an tAire ag riaradh an Achta seo a íoc, a mhéid a 
cheadóidh an tAire Caiteachais Phoiblí agus Athchóirithe é, as airgead a sholáthróidh an 
tOireachtas.

CUID 2

Bunú agus Feidhmeanna shláinte leanaí éiReann

An lá bunaithe

4. Déanfaidh an tAire, le hordú, lá a cheapadh chun bheith ina lá bunaithe chun críocha an 
Achta seo.

1 IO Uimh. L 119.1, 4.5.2016, lch. 1-88

cd.1 a.2cd.1 a.2

Sláinte Leanaí Éireann a bhunú

5. (1) Beidh arna bhunú ar an lá bunaithe comhlacht, ar a dtabharfar Sláinte Leanaí Éireann, 
chun na feidhmeanna a thugtar dó leis an Acht seo nó faoin Acht seo a chomhlíonadh.

 (2) Beidh Sláinte Leanaí Éireann ina comhlacht corpraithe le comharbas suthain agus séala 
oifigiúil	agus	beidh	cumhacht	agartha	aici	agus	beidh	sí	inagartha	ina	hainm	corpraithe.

Cuspóir agus feidhmeanna

6. (1) Is é cuspóir Shláinte Leanaí Éireann sláinte, meabhairshláinte agus dea-bhail leanaí a 
fheabhsú, a chur chun cinn agus a chosaint ar mhodh ar a gcorpraítear na luachanna 
a bhaineann le cúram leanbhláraithe atruach forásach a sholáthar go hómósach, go 
sármhaith agus go hionraic agus, le linn di déanamh amhlaidh, beidh ceart aici agus 
freagracht uirthi cultúr agus prionsabail thraidisiúnta an tsaorálachais a chur chun cinn 
le linn di a gnóthaí inmheánacha agus seachtracha a sheoladh.

 (2) Beidh na feidhmeanna seo a leanas ag Sláinte Leanaí Éireann:

  (a) seirbhísí péidiatraiceacha san ospidéal a phleanáil, a sheoladh, a chothabháil, a 
bhainistiú, a sholáthar agus a fhorbairt;

  (b) socrú a dhéanamh maidir le sábháilteacht othar agus cáilíocht cúraim d’othair san 
ospidéal;

  (c) an tsármhaitheas a chur chun cinn i gcleachtadh agus soláthar seirbhísí 
péidiatraiceacha agus ceannaireacht a sholáthar i gcur chun cinn, forbairt, eagrú 
agus seachadadh seirbhísí péidiatraiceacha i líonra cliniciúil comhtháite do 
sheirbhísí péidiatraiceacha;

  (d) forbairt phearsanta agus ghairmiúil a fostaithe a éascú, a chothú agus a chur chun 
cinn trí chláir oideachais agus trí chláir eile agus oiliúint agus oideachas gairmiúil 
sa liacht phéidiatraiceach, san altracht phéidiatraiceach agus sa chúram sláinte agus 
sóisialach a sholáthar;

  (e) taighde agus nuálaíocht a éascú, a chothú, a chur chun cinn agus a chur i gcrích 
arb é is aidhm dóibh seirbhísí péidiatraiceacha a fheabhsú agus eolas liachta agus 
eolaíochta a bhaineann le seirbhísí péidiatraiceacha a chur chun cinn trí mheán 
taighde	agus	trí	mheán	imscrúdú	agus	fiosrú	eolaíochta;

  (f) faisnéis, comhairle, abhcóideacht agus cúnamh i ndáil le seirbhísí péidiatraiceacha a 
sholáthar don Aire, don Fheidhmeannacht, don Údarás um Fhaisnéis agus Cáilíocht 
Sláinte agus do cibé daoine eile a bhfuil baint acu le seirbhísí péidiatraiceacha a 
sholáthar, de réir mar is gá;

  (g) abhcóideacht a dhéanamh thar ceann leanaí agus daoine óga i dtaobh 
saincheisteanna cúraim sláinte;

  (h) gabháil do chistí a chruinniú agus do dhaonchairdeas, nó tacaíocht a thabhairt 
i leith an chéanna, i ndáil le Sláinte Leanaí Éireann agus i ndáil le seirbhísí 
péidiatraiceacha a sholáthar san ospidéal ar mhaithe le cuspóir Shláinte Leanaí 
Éireann a bhaint amach;

  (i) cibé feidhmeanna eile a chur i gcrích is gá chun seirbhísí péidiatraiceacha a 
sholáthar san ospidéal.

cd.2cd.2

 (3) Le linn di a feidhmeanna a chomhlíonadh, beidh aird ag Sláinte Leanaí Éireann ar na 
nithe seo a leanas—

  (a) cuspóirí an chórais sláinte poiblí agus an ról atá ag Sláinte Leanaí Éireann laistigh 
den chóras sin,

  (b) cothromas rochtana ar sheirbhísí péidiatraiceacha agus torthaí níos fearr d’othair 
san ospidéal a chur chun cinn,

  (c) an gá atá ann a áirithiú go mbainfear an úsáid is tairbhiúla, is éifeachtaí agus is 
éifeachtúla as na hacmhainní a bheidh ar fáil di, agus

  (d) tuairimí leanaí agus daoine óga le linn seirbhísí a fhorbairt agus iad a sheachadadh 
orthu san ospidéal.

 (4) Beidh ag Sláinte Leanaí Éireann na cumhachtaí sin go léir is gá nó is fóirsteanach chun 
a feidhmeanna a chomhlíonadh.

Treoruithe agus treoirlínte beartais

7. Beidh aird ag Sláinte Leanaí Éireann ar bheartas Rialtais a mhéid a fhéadfaidh sé difear a 
dhéanamh dá feidhmeanna nó baint a bheith aige leo agus comhlíonfaidh sí aon treorú nó 
treoirlínte beartais a dtabharfaidh an tAire fógra di ina leith ó am go ham.

Fochuideachtaí, comhpháirtíochtaí agus nithe eile

8. (1) Féadfaidh Sláinte Leanaí Éireann, le ceadú an Aire arna thabhairt le toiliú an Aire 
Caiteachais Phoiblí agus Athchóirithe, chun na gcríoch seo a leanas—

  (a) gaolmhaireachtaí le hilchomhpháirtithe acadúla a bhainistiú,

  (b) gníomhaíochtaí daonchairdiúla a shaothrú,

  (c) gníomhaíochtaí cruinnithe cistí a shaothrú, agus

  (d) cibé críocha eile a bhaineann le feidhmeanna Shláinte Leanaí Éireann agus a 
cheadóidh an tAire,

fochuideachta, comhpháirtíocht, comhfhiontar, nó gléas corparáideach eile amháin nó níos 
mó a fhoirmiú agus a bhunú nó a fháil.

 (2) Féadfaidh Sláinte Leanaí Éireann nó fochuideachta, ina haonar nó i dteannta duine 
eile, le ceadú an Aire arna thabhairt le toiliú roimh ré ón Aire Caiteachais Phoiblí agus 
Athchóirithe, foirmiú nó bunú cuideachta a chur chun cinn agus páirt a ghlacadh san 
fhoirmiú nó sa bhunú céanna, nó dul i mbun comhfhiontair, comhpháirtíochta nó gléas 
corparáideach eile, chun na gcríoch dá dtagraítear i bhfo-alt (1).

 (3) Féadfaidh Sláinte Leanaí Éireann, le ceadú an Aire arna thabhairt le toiliú roimh ré ón 
Aire Caiteachais Phoiblí agus Athchóirithe, scaireanna nó leasanna eile i gcuideachta a 
fháil, a shealbhú agus a dhiúscairt, nó teacht chun bheith ina comhalta de chuideachta.

	 (4)	 Beidh	bunreacht	fochuideachta	i	cibé	foirm,	ar	comhréir	leis	an	Acht	seo,	a	chinnfidh	an	
Bord le ceadú an Aire, arna thabhairt le toiliú roimh ré ón Aire Caiteachais Phoiblí agus 
Athchóirithe.

cd.2 a.6cd.2 a.6

 (5) (a) Déanfaidh fochuideachta, comhpháirtíocht, comhfhiontar nó gléas corparáideach 
eile den sórt sin, dá dtagraítear i bhfo-alt (1), cibé tuarascálacha a thabhairt don 
Bhord ar cibé modh a cheanglóidh an Bord.

  (b) Déanfaidh an Bord cibé tuarascálacha ar oibriú aon fhochuideachtaí, 
comhpháirtíochtaí, comhfhiontair nó gléasanna corparáideacha eile a iarrfaidh an 
tAire i cibé foirm a cheanglóidh an tAire.

Talamh, maoin, bronntanais, agus airgead a fháil ar iasacht

9. (1) Tá cumhacht ag Sláinte Leanaí Éireann—

  (a) le ceadú na Feidhmeannachta, talamh nó leas i dtalamh a fháil, a shealbhú agus a 
dhiúscairt,

  (b) aon mhaoin eile a fháil, a shealbhú agus a dhiúscairt,

  (c) airgead a fháil ar iasacht chun críoch caipitiúil nó críoch reatha, d’fhonn a 
feidhmeanna a chomhlíonadh, agus le ceadú roimh ré ón bhFeidhmeannacht agus le 
toiliú an Aire, an Aire Caiteachais Phoiblí agus Athchóirithe agus an Aire Airgeadais, 
faoi	réir	cibé	coinníollacha,	más	ann,	a	fhorchuirfidh	an	Fheidhmeannacht,	an	tAire	
agus an tAire Caiteachais Phoiblí agus Athchóirithe nó an tAire Airgeadais, agus

  (d) bronntanais airgid, talún nó maoine eile a ghlacadh ar cibé iontaobhais nó 
coinníollacha a shonróidh an deontóir, ach ní ceadmhach di bronntanais den sórt sin 
a ghlacadh má bhíonn na coinníollacha a bheidh ag gabháil leis na bronntanais sin 
ar neamhréir lena cuspóir nó lena feidhmeanna.

 (2) I ndáil le haon bhronntanas a thabharfar ar thosach feidhme Chuid 5, 6 nó 7, nó dá éis 
sin, maidir le tagairtí i mbronntanas den sórt sin d’Ospidéal Chromghlinne, d’Ospidéal 
Shráid an Teampaill nó i leith na seirbhísí péidiatraiceacha a sholáthraítear in Ospidéal 
Thamhlachta, forléireofar iad mar thagairtí do Shláinte Leanaí Éireann.

Cuntais

10.	 (1)	 Cuirfidh	an	Bord	faoi	deara	go	gcoimeádfar	na	leabhair	nó	na	taifid	chuntais	eile	go	léir	
is cuí agus is gnách—

  (a) ar ioncam agus caiteachas uile Shláinte Leanaí Éireann,

  (b) ar fhoinse an ioncaim agus ar ábhar an chaiteachais, agus

  (c) ar mhaoin, sócmhainní agus dliteanais Shláinte Leanaí Éireann.

	 (2)	 Cuirfidh	an	Bord	faoi	deara,	 i	 leith	gach	bliana	airgeadais,	ráitis	airgeadais	bhliantúla	
(lena n-áirítear cuntais ar ioncam agus caiteachas agus cuntais ar shócmhainní agus 
dliteanais Shláinte Leanaí Éireann) a ullmhú.

 (3) Déanfar na ráitis airgeadais bhliantúla a thíolacadh i cibé foirm agus i gcomhair cibé 
blianta airgeadais a shonróidh an tAire le toiliú an Aire Caiteachais Phoiblí agus 
Athchóirithe.

 (4) Gan dochar do ghinearáltacht fho-alt (1), coimeádfaidh an Bord freisin cibé cuntais 
speisialta a threoróidh an tAire.

cd.2 a.8cd.2 a.8

 (5) Déanfar na ráitis airgeadais bhliantúla a chur faoi bhráid an Ard-Reachtaire Cuntas agus 
Ciste lena n-iniúchadh a luaithe is indéanta agus, in aon chás, tráth nach déanaí ná 3 
mhí tar éis dheireadh na bliana airgeadais lena mbaineann na cuntais.

 (6) Tráth nach déanaí ná aon mhí amháin tar éis don Ard-Reachtaire Cuntas agus Ciste 
deimhniú iniúchta a eisiúint i leith chuntais Shláinte Leanaí Éireann, déanfar cóip de 
na cuntais mar aon le cóip de thuarascáil an Ard-Reachtaire Cuntas agus Ciste ar na 
cuntais	a	thíolacadh	don	Aire,	agus	cuirfidh	an	tAire	faoi	deara,	laistigh	de	2	mhí	tar	éis	
iad a fháil, cóipeanna díobh a leagan faoi bhráid gach Tí den Oireachtas.

 (7) Tabharfaidh Sláinte Leanaí Éireann don Aire, má cheanglaíonn an tAire uirthi é, 
an fhaisnéis a éileoidh an tAire i leith aon chlár comhardaithe, aon chuntas nó aon 
tuarascáil de chuid Shláinte Leanaí Éireann.

	 (8)	 Déanfaidh	an	Bord,	 an	Príomh-Oifigeach	Feidhmiúcháin	 agus	 fostaithe	 eile	de	 chuid	
Shláinte Leanaí Éireann—

  (a) nuair a iarrfaidh an tAire orthu déanamh amhlaidh, cead a thabhairt d’aon duine a 
bheidh	ceaptha	ag	an	Aire	leabhair	nó	taifid	chuntais	eile	Shláinte	Leanaí	Éireann	a	
scrúdú i leith aon bhliain airgeadais nó tréimhse eile, agus

  (b) an scrúdú a éascú.

 (9) Íocfaidh Sláinte Leanaí Éireann cibé táille, más ann, a shocróidh an tAire i leith scrúdú 
dá dtagraítear i bhfo-alt (8).

Tuarascáil bhliantúil

11. (1) Déanfaidh Sláinte Leanaí Éireann, tráth nach déanaí ná—

  (a) an 31 Bealtaine tar éis na chéad bhliana féilire iomláine i ndiaidh an lae bunaithe, 
tuarascáil (dá ngairtear “tuarascáil bhliantúil Shláinte Leanaí Éireann” san alt seo) a 
ullmhú agus a ghlacadh i ndáil le comhlíonadh a feidhmeanna le linn na tréimhse ó 
bunaíodh í, agus

  (b) an 31 Bealtaine i ngach bliain dá éis sin, tuarascáil (dá ngairtear “tuarascáil 
bhliantúil Shláinte Leanaí Éireann” san alt seo freisin) a ullmhú agus a ghlacadh i 
ndáil le comhlíonadh a feidhmeanna le linn na bliana féilire roimhe sin.

 (2) A luaithe is féidir, ach in aon chás tráth nach déanaí ná 21 lá tar éis an tuarascáil 
bhliantúil a ghlacadh, déanfaidh Sláinte Leanaí Éireann cóip den tuarascáil bhliantúil a 
chur faoi bhráid an Aire.

	 (3)	 Cuirfidh	an	tAire	faoi	deara	cóip	den	tuarascáil	bhliantúil	a	leagan	faoi	bhráid	gach	Tí	
den Oireachtas tráth nach déanaí ná 21 lá tar éis í a chur faoina bhráid nó faoina bráid 
de réir an ailt seo.

cd.2 a.10cd.2 a.10

CUID 3

BoRd shláinte leanaí éiReann

Bord Shláinte Leanaí Éireann

12. (1) Beidh bord ag Sláinte Leanaí Éireann ar a mbeidh 12 chomhalta agus beidh duine acu 
ina chathaoirleach nó ina cathaoirleach.

 (2) Is é nó is í an tAire a cheapfaidh cathaoirleach agus gnáthchomhaltaí an Bhoird.

 (3) Daoine ag a bhfuil, i dtuairim an Aire, taithí nó saineolas ar nithe a bhaineann le 
feidhmeanna Shláinte Leanaí Éireann nó le rialachas corparáideach agus bainistíocht i 
gcoitinne a bheidh sna daoine a cheapfar chuig an mBord.

 (4) Déanfaidh an Bord—

  (a) a chinntiú go ndéanfar cuspóir Shláinte Leanaí Éireann a chomhall agus go 
gcomhlíonfar a feidhmeanna go héifeachtúil éifeachtach agus de réir na gcaighdeán 
is airde,

  (b) cuspóirí straitéiseacha Shláinte Leanaí Éireann a shocrú ar comhréir le cuspóir agus 
feidhmeanna Shláinte Leanaí Éireann,

  (c) a chinntiú go mbeidh na córais agus na nósanna imeachta cuí i bhfeidhm d’fhonn 
cuspóirí straitéiseacha Shláinte Leanaí Éireann a bhaint amach, a cuspóir a 
chomhall agus a feidhmeanna a chomhlíonadh.

 (5) Le linn a feidhmeanna a chomhlíonadh, gníomhóidh an Bord de mheon lánmhacánta, 
go cúramach oilte dúthrachtach.

 (6) Féadfaidh an Bord reáchtáil Shláinte Leanaí Éireann ó lá go lá a tharmligean chuig an 
bPríomh-Oifigeach	Feidhmiúcháin,	mar	aon	le	haon	fheidhmeanna	dá	cuid	a	measfaidh	
an	Bord	is	cóir	don	Phríomh-Oifigeach	Feidhmiúcháin	iad	a	chomhlíonadh,	agus	beidh	
an Bord freagrach as faireachán, ceadú nó athbhreithniú a dhéanamh ar chomhlíonadh 
na	bhfeidhmeanna	sin	ag	an	bPríomh-Oifigeach	Feidhmiúcháin.

	 (7)	 I	 gcás	 go	 dtarmligfear	 feidhm	 de	 chuid	 an	 Bhoird	 chuig	 an	 bPríomh-Oifigeach	
Feidhmiúcháin faoi fho-alt (6), fanfaidh an tarmligean i bhfeidhm go dtí go 
gcúlghairfidh	an	Bord	é.

 (8) Soláthróidh an Bord cibé faisnéis a bhaineann le comhlíonadh a fheidhmeanna a 
iarrfaidh an tAire.

Comhaltas an Bhoird ar an lá bunaithe

13. (1) Ar an lá bunaithe—

  (a) déanfaidh an tAire cathaoirleach agus gnáthchomhaltaí Bhord an Ghrúpa 
Ospidéal Leanaí a cheapadh ina chathaoirleach nó ina cathaoirleach agus ina 
ngnáthchomhaltaí den Bhord,

  (b) i gcás gur lú ná 11 an líon gnáthchomhalta de Bhord an Ghrúpa Ospidéal Leanaí nó 
nach mbeidh aon chathaoirleach ar an mBord sin, ceapfaidh an tAire duine chun an 
folúntas ar an mBord a líonadh ar an lá bunaithe nó a luaithe is féidir dá éis sin.

 (2) Beidh comhaltaí den Bhord a cheapfar faoi fho-alt (1)	i	seilbh	oifige	mar	a	leanas:

	 	 (a)	 beidh	an	cathaoirleach	i	seilbh	oifige	ar	feadh	téarma	5	bliana	ó	dháta	a	cheaptha	nó	
a ceaptha;

	 	 (b)	 beidh	5	ghnáthchomhalta	i	seilbh	oifige	ar	feadh	téarma	5	bliana	ó	dháta	a	gceaptha;

	 	 (c)	 beidh	6	ghnáthchomhalta	i	seilbh	oifige	ar	feadh	téarma	3	bliana	ó	dháta	a	gceaptha.

	 (3)	 Is	trí	chrannchur,	a	dhéanfar	ag	an	gcéad	chruinniú	den	Bhord	ar	cibé	modh	a	chinnfidh	
an	Bord,	a	chinnfear	cé	na	gnáthchomhaltaí	den	Bhord	a	bheidh	i	seilbh	oifige	ar	feadh	
na tréimhse a shonraítear i bhfo-alt (2)(b) agus cé na gnáthchomhaltaí den Bhord a 
bheidh	i	seilbh	oifige	ar	feadh	na	tréimhse	a	shonraítear	i	bhfo-alt(2)(c).

 (4) Socróidh an tAire am, dáta agus ionad an chéad chruinnithe den Bhord a thionólfar tar 
éis an lae bunaithe.

 (5) San alt seo, ciallaíonn “Bord an Ghrúpa Ospidéal Leanaí” an bord neamhreachtúil arna 
cheapadh ag an Aire agus a bheidh ar bun díreach roimh an lá bunaithe.

Bord iardain

14. (1) Is é nó is í an tAire a cheapfaidh comhaltaí chun an Bhoird tar éis an lae bunaithe 
(seachas ceapacháin arna ndéanamh de réir ailt 13 agus 18), tar éis dul i gcomhairle le 
cathaoirleach an Bhoird i dtaobh na taithí agus an tsaineolais a éileoidh an Bord, agus 
beidh	na	comhaltaí	sin	i	seilbh	oifige	ar	feadh	téarma	nach	faide	ná	4	bliana.

 (2) I gcás go dtarlóidh folúntais ar an mBord trí imeacht aimsire, ceapfaidh an tAire 6 
dhuine chun bheith ina gcomhaltaí den Bhord, a gceapfar 4 díobh ar ainmniú ón mBord 
agus a roghnóidh an tAire 2 díobh.

 (3) Ní mó líon na gcomhaltaí den Bhord arna gceapadh ag an Aire ar ainmniú ón mBord ná 
8 nduine aon tráth.

 (4) Maidir le daoine arna n-ainmniú ag an mBord don Aire lena gceapadh ina gcomhaltaí 
den Bhord, roghnófar iad trí phróiseas arna cheadú ag an mBord le toiliú an Aire.

	 (5)	 Toghfaidh	comhaltaí	an	Bhoird,	i	gcás	go	mbeidh	oifig	an	chathaoirligh	folamh,	duine	
as measc na gcomhaltaí chun bheith ainmnithe lena cheapadh nó lena ceapadh ag an 
Aire chun bheith ina chathaoirleach nó ina cathaoirleach ar an mBord.

 (6) Déanfaidh an tAire, i gcás go gceadóidh an tAire ainmniú arna dhéanamh de réir fho-alt 
(5), an duine a ainmneoidh an Bord a cheapadh.

 (7) Fónfaidh duine arna cheapadh nó arna ceapadh de réir fho-alt (6) go ceann a mbeidh 
fágtha	dá	théarma	oifige	nó	dá	téarma	oifige	mar	chomhalta	den	Bhord	nó	ar	feadh	cibé	
tréimhse, nach faide ná 4 bliana, is cuí leis an Aire.

 (8) Déanfaidh an Bord agus an tAire iarracht, a mhéid is indéanta, a áirithiú go mbeidh 
cóimheá	chothromasach	ann	idir	fir	agus	mná	i	measc	chomhaltaí	an	Bhoird.

	 (9)	 Maidir	 le	 comhalta	 den	Bhord	 a	 rachaidh	 a	 théarma	 nó	 a	 téarma	 oifige	 in	 éag	 nó	 a	
bhfuil	a	théarma	oifige	nó	a	téarma	oifige	ar	tí	dul	in	éag	trí	imeacht	aimsire,	faoi	réir	
fho-alt (10), beidh sé nó sí in-athcheaptha chun an Bhoird.

 (10) Ní ceadmhach do dhuine a bheith ina chomhalta nó ina comhalta den Bhord ar feadh 
tréimhse is faide ná 2 théarma chomhleanúnacha ach beidh sé nó sí in-athcheaptha 
thairis sin.

 (11) Ní bheidh duine i dteideal a bheith ina chomhalta nó ina comhalta den Bhord más fostaí 
de chuid Shláinte Leanaí Éireann an duine.

Corrfholúntais

15. (1) Faoi réir fho-alt (3), i gcás go bhfaighidh comhalta den Bhord bás, go n-éireoidh sé nó 
sí	as,	nó	go	scoirfidh	sé	nó	sí	d’oifig	a	shealbhú	ar	aon	chúis,	déanfaidh	an	tAire	duine	
a cheapadh chun an corrfholúntas a tharlóidh amhlaidh a líonadh, ar an modh céanna ar 
ar ceapadh an comhalta ba chúis leis an gcorrfholúntas.

 (2) Measfar téarma mar chomhalta den Bhord a bheith curtha isteach ag duine a líonfaidh 
corrfholúntas nó is cúis le corrfholúntas, d’ainneoin nach mbeidh ach cuid de théarma 
curtha isteach aige nó aici.

 (3) Maidir le corrfholúntas a tharlóidh ar an mBord arna cheapadh faoi alt 13 nó ar Bhord 
arna cheapadh faoi alt 18, líonfar é ar ainmniú ón mBord arna mhalartú le duine a 
roghnóidh an tAire, ag tosú le hainmniú ón mBord, ach sin faoi réir an choinníll nach 
mbeidh níos mó ná 4 dhuine a roghnóidh an tAire ar an mBord.

Cruinnithe den Bhord

16. (1) Tionólfaidh an Bord cibé cruinnithe agus cibé líon cruinnithe is gá chun a fheidhmeanna 
a chomhlíonadh agus tionólfaidh sé líon nach lú ná 6 chruinniú i ngach tréimhse 12 
mhí.

 (2) Féadfaidh an cathaoirleach cruinniú den Bhord a ghairm aon tráth réasúnach.

 (3) Más rud é—

  (a) go mbeidh foréileamh chun cruinniú den Bhord a ghairm tíolactha ag 6 
ghnáthchomhalta den Bhord do chathaoirleach an Bhoird, is foréileamh a bheidh 
sínithe ag 6 ghnáthchomhalta ar a laghad, agus

	 	 (b)	 go	ndiúltóidh	an	cathaoirleach	cruinniú	a	ghairm	nó	nach	ngairfidh	an	cathaoirleach	
cruinniú laistigh de thréimhse 7 lá ón lá a thíolacfar foréileamh den sórt sin dó nó 
di,

féadfaidh 6 ghnáthchomhalta den Bhord cruinniú den Bhord a ghairm.

 (4) Ag cruinniú arna ghairm faoi fho-alt (3), nó i gcás go mbeidh cruinniú gairthe ag an 
gcathaoirleach	 agus	 nach	 féidir	 leis	 nó	 léi	 freastal	 air,	 nó	 i	 gcás	 go	mbeidh	 oifig	 an	
chathaoirligh folamh, roghnóidh na comhaltaí a bheidh i láthair duine a bheidh i láthair 
chun bheith i gceannas ar an gcruinniú.

 (5) 6 chomhalta is córam do chruinniú den Bhord.

 (6) Féadfaidh an Bord gníomhú d’ainneoin folúntas nó folúntais i measc a chomhaltaí.

 (7) Beidh an cathaoirleach i gceannas ar na cruinnithe go léir den Bhord a mbeidh sé nó sí i 
láthair acu, cé is moite de chruinniú arna ghairm de réir fho-alt (3).

 (8) Déanfar gach ceist ag cruinniú a chinneadh le tromlach vótaí na gcomhaltaí a bheidh i 
láthair agus a vótálfaidh ar an gceist.

 (9) I gcás comhionannas vótaí, beidh an dara vóta nó vóta réitigh ag an gcathaoirleach ag 
cruinniú a mbeidh sé nó sí i láthair aige ach amháin i gcás gur de réir fho-alt (3) a 
gaireadh aon chruinniú den sórt sin agus, sa chás sin, beidh an dara vóta nó vóta réitigh 
ag an gcomhalta a roghnófar de réir fho-alt (4) chun bheith i gceannas ar an gcruinniú 
sin.

 (10) Déanfaidh an Bord, le buan-orduithe nó ar shlí eile, nós imeachta agus gnó an Bhoird a 
rialáil.

Coinníollacha oifige chomhaltaí an Bhoird

17.	 (1)	 Ní	bheidh	duine	cáilithe	le	haghaidh	oifige	agus	scoirfidh	comhalta	de	bheith	cáilithe	
amhlaidh	agus	scoirfidh	sé	nó	sí	d’oifig	a	shealbhú,	más	rud	é—

  (a) go mbreithneofar ina fhéimheach nó ina féimheach é nó í,

  (b) go gciontófar i gcion indíotáilte é nó í,

  (c) go gciontófar i gcion lena ngabhann calaois nó mímhacántacht é nó í,

  (d) go ndéanfar ordú faoi alt 160 d’Acht na gCuideachtaí, 1990 nó ordú dícháiliúcháin 
de réir bhrí Chaibidil 4 de Chuid 14 d’Acht na gCuideachtaí, 2014, ina thaobh nó 
ina taobh,

	 	 (e)	 go	gcuirfidh	cúirt	dlínse	inniúla	téarma	príosúnachta	air	nó	uirthi,

  (f) go ndéanfaidh údarás inniúil, ar aon chúis (seachas mainneachtain táille a íoc), é nó 
í a bhaint d’aon chlár arna bhunú chun comhaltaí gairme a chlárú.

 (2) Maidir le comhalta den Bhord nach bhfreastalóidh ar chruinniú den Bhord ar feadh 
tréimhse	chomhleanúnach	6	mhí,	scoirfidh	sé	nó	sí	ag	deireadh	na	tréimhse	sin	d’oifig	
a shealbhú mura rud é gur mar gheall ar bhreoiteacht a mhainnigh sé nó sí freastal nó 
murar cheadaigh an cathaoirleach, le toiliú an Aire, dó nó di a bheith as láthair.

 (3) (a) Féadfaidh comhalta éirí as an mBord trí litir a sheolfar chuig an Aire agus 
beidh éifeacht leis an éirí as ar an dáta a bheidh sonraithe sa litir, nó ar an dáta a 
gheobhaidh an tAire an litir, cibé acu is déanaí.

  (b) Maidir le comhalta a éireoidh as an mBord trí litir a sheolfar chuig an Aire, ba 
cheart dó nó di, tráth nach déanaí ná an tráth a thabharfar fógra don Aire, fógra a 
thabhairt don chathaoirleach á rá go bhfuil ar intinn aige nó aici éirí as.

 (4) Féadfaidh an tAire, ar iarraidh ón mBord nó tar éis dul i gcomhairle leis an 
gcathaoirleach,	comhalta	a	chur	as	oifig	aon	tráth,	más	rud	é—

  (a) go mbeidh an comhalta tagtha chun bheith éagumasach, de dheasca easláinte, ar a 
fheidhmeanna nó a feidhmeanna a chomhlíonadh;

  (b) gur mhí-iompair an comhalta é féin nó í féin mar a bheidh sonraithe; nó

	 	 (c)	 gur	dealraitheach	don	Aire	é	a	bheith	riachtanach	an	comhalta	a	chur	as	oifig	chun	
go gcomhlíonfaidh an Bord a fheidhmeanna go héifeachtach.

Comhaltaí uile an Bhoird a chur as oifig

18.	 (1)	 Féadfaidh	an	tAire	comhaltaí	uile	an	Bhoird	a	chur	as	oifig	más	rud	é—

  (a) go mainneoidh an Bord córam a bhaint amach ag 3 chruinniú as a chéile,

  (b) nach ndéanfaidh an Bord de réir breithiúnas, ordú nó foraithne críochnaitheach ó 
chúirt, nó

  (c) gur deimhin leis an Aire, tar éis athbhreithniú neamhspleách faoi fho-alt (2), nach 
bhfuil feidhmeanna an Bhoird á gcomhlíonadh ar mhodh éifeachtach.

 (2) Féadfaidh an tAire, más é a thuairim nó a tuairim nach bhfuil feidhmeanna an 
Bhoird á gcomhlíonadh ar mhodh éifeachtach, duine a cheapadh chun athbhreithniú 
neamhspleách a sheoladh ar aon ní is cúis leis an tuairim sin agus chun tuarascáil a chur 
faoi bhráid an Aire maidir le torthaí an athbhreithnithe.

 (3) Comhoibreoidh an Bord leis an athbhreithniú sin agus tabharfaidh sé gach cúnamh 
réasúnach don duine a bheidh á sheoladh, lena n-áirítear rochtain ar cibé áitreabh, 
trealamh	agus	taifid	a	theastóidh	ón	duine	chun	críocha	an	athbhreithnithe.

 (4) Cuirfear cóip den tuarascáil faoi bhráid chomhaltaí an Bhoird laistigh de 21 lá tar éis 
don Aire an tuarascáil a fháil.

	 (5)	 Aon	 uair	 a	 chuirfidh	 an	 tAire	 comhaltaí	 uile	 an	 Bhoird	 as	 oifig,	 ceapfaidh	 an	 tAire	
daoine chun an Bhoird ag a mbeidh cibé taithí nó saineolas a bheidh, i dtuairim an Aire, 
ag teastáil ón mBord.

 (6) Maidir le Bord arna cheapadh faoi fho-alt (5), déanfaidh sé, ag an gcéad chruinniú den 
Bhord tar éis an cheaptha sin—

  (a) comhalta a thoghadh a bheidh le hainmniú don Aire lena cheapadh nó lena ceapadh 
mar chathaoirleach ar an mBord agus, i gcás go gceadóidh an tAire an t-ainmniú, 
ceapfar an comhalta mar chathaoirleach ar feadh téarma 5 bliana, agus

	 	 (b)	 5	ghnáthchomhalta	a	roghnú	le	crannchur	chun	bheith	i	seilbh	oifige	ar	feadh	téarma	
5	bliana	agus	6	ghnáthchomhalta	a	roghnú	le	crannchur	chun	bheith	i	seilbh	oifige	
ar	feadh	téarma	3	bliana,	is	crannchur	a	dhéanfar	ar	cibé	modh	a	chinnfidh	an	Bord.

Coistí de chuid an Bhoird

19. (1) Féadfaidh an Bord coistí a bhunú chun cúnamh agus comhairle a thabhairt dó i dtaobh 
nithe a bhaineann lena fheidhmeanna agus féadfaidh sé comhaltas agus téarmaí tagartha 
gach coiste a chinneadh.

 (2) Féadfaidh an Bord daoine a cheapadh chun coiste den Bhord ar daoine iad nach 
comhaltaí den Bhord ach a bhfuil eolas agus taithí speisialta acu a bhaineann le críoch 
an choiste.

 (3) Déanfaidh an Bord críoch agus téarmaí tagartha gach coiste den Bhord a shonrú i 
scríbhinn.

 (4) Beidh gníomhartha coiste den Bhord faoi réir a ndaingnithe i scríbhinn ag an mBord, 
mura ndéanfaidh an Bord an gá le daingniú a chur ar ceal.

 (5) Féadfaidh an Bord nósanna imeachta coiste den Bhord a rialáil ach, faoi réir aon rialáil 
den sórt sin, féadfaidh coiste a nósanna imeachta féin a rialáil.

 (6) Féadfaidh an Bord coiste den Bhord arna bhunú faoin alt seo a dhíscaoileadh aon tráth.

Comhaltas de cheachtar Teach den Oireachtas nó de Pharlaimint na hEorpa nó d’údarás 
áitiúil

20. (1) Más rud é, maidir le comhalta den Bhord nó maidir le comhalta de choiste den Bhord—

  (a) go n-ainmneofar é nó í mar chomhalta de Sheanad Éireann,

  (b) go dtoghfar é nó í mar chomhalta de cheachtar Teach den Oireachtas, de Pharlaimint 
na hEorpa nó d’údarás áitiúil, nó

  (c) go measfar, de bhun Chuid XIII den Dara Sceideal a ghabhann le hAcht 1997, é nó 
í a bheith tofa chun na Parlaiminte sin,

scoirfidh	sé	nó	sí	air	sin	de	bheith	ina	chomhalta	nó	ina	comhalta	den	Bhord	nó	de	choiste	
den Bhord.

	 (2)	 Más	rud	é,	maidir	leis	an	bPríomh-Oifigeach	Feidhmiúcháin—

  (a) go n-ainmneofar é nó í mar chomhalta de Sheanad Éireann,

  (b) go dtoghfar é nó í mar chomhalta de cheachtar Teach den Oireachtas, de Pharlaimint 
na hEorpa nó d’údarás áitiúil, nó

  (c) go measfar, de bhun Chuid XIII den Dara Sceideal a ghabhann le hAcht 1997, é nó 
í a bheith tofa chun na Parlaiminte sin,

scoirfidh	sé	nó	sí	air	sin	de	bheith	ina	Phríomh-Oifigeach	Feidhmiúcháin	nó	ina	Príomh-
Oifigeach	Feidhmiúcháin.

 (3) Aon duine a bheidh, de thuras na huaire, i dteideal faoi Bhuan-Orduithe ceachtar Tí 
den Oireachtas suí sa Teach sin nó atá ina chomhalta nó ina comhalta de Pharlaimint na 
hEorpa nó d’údarás áitiúil, beidh sé nó sí, fad a bheidh sé nó sí i dteideal amhlaidh nó 
ina chomhalta nó ina comhalta den sórt sin, dícháilithe chun bheith ina chomhalta nó 
ina comhalta den Bhord nó de choiste den Bhord.

 (4) San alt seo, ciallaíonn “Acht 1997” an tAcht um Thoghcháin do Pharlaimint na hEorpa, 
1997.

Caiteachais comhaltaí den Bhord agus de choistí

21. Íocfaidh Sláinte Leanaí Éireann le comhalta den Bhord nó de choiste den Bhord, as 
cistí a bheidh faoina réir, cibé liúntais i leith caiteachais arna dtabhú go cuí maidir leis 
an gcomhalta d’fhreastal ar chruinniú den Bhord nó de choiste, de réir mar a bheidh, 
nó ar shlí eile i dtaca le gnóthaí an Bhoird, agus a cheadóidh an tAire le toiliú an Aire 
Caiteachais Phoiblí agus Athchóirithe.

Séala Shláinte Leanaí Éireann

22. (1) Soláthróidh Sláinte Leanaí Éireann, a luaithe is féidir tar éis an lae bunaithe, séala di 
féin.

 (2) Fíordheimhneofar séala Shláinte Leanaí Éireann le sínithe aon bheirt chomhaltaí den 
Bhord nó le sínithe comhalta den Bhord agus fostaí de chuid Shláinte Leanaí Éireann a 
bheidh údaraithe ag an mBord chun an séala a fhíordheimhniú.

	 (3)	 Tabharfar	aird	bhreithiúnach	ar	shéala	an	Bhoird	agus	glacfar	i	bhfianaise,	mura	suífear	
a mhalairt, aon doiciméad a airbheartaíonn a bheith ina ionstraim a rinne Sláinte Leanaí 
Éireann agus a bheith séalaithe le séala Shláinte Leanaí Éireann arna fhíordheimhniú de 
réir an ailt seo, agus measfar gur ionstraim den sórt sin é gan a thuilleadh cruthúnais.

CUID 4

PRíomh-oiFigeach Feidhmiúcháin agus Fostaithe shláinte leanaí éiReann

An Príomh-Oifigeach Feidhmiúcháin

23.	 (1)	 Beidh	 príomh-oifigeach	 feidhmiúcháin	 ar	 Shláinte	 Leanaí	 Éireann	 (dá	 ngairtear	 an	
“Príomh-Oifigeach	Feidhmiúcháin”	san	Acht	seo).

	 (2)	 Is	 é	 an	 Bord,	 le	 toiliú	 an	 Aire,	 a	 cheapfaidh	 an	 Príomh-Oifigeach	 Feidhmiúcháin	
(seachas	an	Príomh-Oifigeach	Feidhmiúcháin	dá	dtagraítear	i	bhfo-alt (4)) de réir cibé 
nósanna	imeachta	a	chinnfidh	an	Bord.

	 (3)	 Beidh	 an	 Príomh-Oifigeach	 Feidhmiúcháin	 i	 seilbh	 oifige	 ar	 cibé	 téarmaí	 agus	
coinníollacha (lena n-áirítear téarmaí agus coinníollacha a bhaineann le luach 
saothair,	 liúntais	 i	 leith	 caiteachas	 agus	 aoisliúntas)	 a	 chinnfidh	 an	Bord	 le	 ceadú	 na	
Feidhmeannachta, arna thabhairt le toiliú an Aire, agus le ceadú an Aire Caiteachais 
Phoiblí agus Athchóirithe.

 (4) D’ainneoin fho-ailt (2) agus (3),	 maidir	 leis	 an	 duine	 is	 Príomh-Oifigeach	
Feidhmiúcháin ar an nGrúpa Ospidéal Leanaí díreach roimh an lá bunaithe, tiocfaidh 
sé	 nó	 sí	 ar	 an	 lá	 bunaithe	 chun	 bheith	 ina	 Phríomh-Oifigeach	 Feidhmiúcháin	 nó	 ina	
Príomh-Oifigeach	Feidhmiúcháin	go	ceann	a	mbeidh	fágtha	de	thréimhse	a	cheapacháin	
nó	a	ceapacháin	mar	Phríomh-Oifigeach	Feidhmiúcháin	ar	an	nGrúpa	Ospidéal	Leanaí	
agus	beidh	an	duine	sin	i	seilbh	oifige	ar	cibé	téarmaí	agus	coinníollacha	a	shonrófar	
faoin gceapachán sin.

 (5) Íocfaidh Sláinte Leanaí Éireann an luach saothair agus na liúntais is iníoctha leis an 
bPríomh-Oifigeach	Feidhmiúcháin	as	cistí	a	bheidh	faoina	réir	aici.

	 (6)	 Ní	shealbhóidh	an	Príomh-Oifigeach	Feidhmiúcháin	aon	oifig	nó	post	eile	gan	toiliú	an	
Bhoird.

	 (7)	 Féadfaidh	an	Bord	an	Príomh-Oifigeach	Feidhmiúcháin	a	chur	as	oifig	ar	chúiseanna	
sonraithe.

	 (8)	 Féadfaidh	an	Príomh-Oifigeach	Feidhmiúcháin	freastal	ar	chruinnithe	den	Bhord	agus	
féadfaidh sé nó sí aighneachtaí a dhéanamh, ó bhéal nó i scríbhinn, chuig an mBord 
agus comhairle a thabhairt thairis sin don Bhord ag cruinnithe den sórt sin de réir 
nósanna imeachta an Bhoird arna rialáil faoi alt 16(10).

 (9) San alt seo, ciallaíonn “an Grúpa Ospidéal Leanaí” an grúpa riaracháin ar a bhfuil 
freagracht as nithe foirne agus buiséadacha a bhaineann le seirbhísí in Ospidéal 

Chromghlinne agus in Ospidéal Shráid an Teampaill agus seirbhísí péidiatraiceacha in 
Ospidéal Thamhlachta.

Feidhmeanna an Phríomh-Oifigigh Feidhmiúcháin

24.	 (1)	 Déanfaidh	an	bPríomh-Oifigeach	Feidhmiúcháin—

  (a) riarachán agus gnó Shláinte Leanaí Éireann a sheoladh agus a bhainistiú, agus a 
rialú i gcoitinne, agus cibé feidhmeanna eile a chomhlíonadh a thabharfar dó nó di 
leis an Acht seo nó faoi nó le haon achtachán eile nó faoi,

	 	 (b)	 cibé	feidhmeanna	eile	a	chinnfidh	an	Bord	a	chomhlíonadh,

  (c) cibé faisnéis (lena n-áirítear faisnéis airgeadais) a bhaineann le comhlíonadh a 
fheidhmeanna nó a feidhmeanna agus a theastóidh ón mBord a sholáthar don 
Bhord.

	 (2)	 Beidh	 an	 Príomh-Oifigeach	 Feidhmiúcháin	 cuntasach	 don	 Bhord	 as	 na	 nithe	 seo	 a	
leanas—

  (a) a fheidhmeanna nó a feidhmeanna a chomhlíonadh, agus

  (b) plean straitéiseach an Bhoird a chur i ngníomh ar an modh is éifeachtúla agus is 
éifeachtaí.

	 (3)	 Féadfaidh	 an	 Príomh-Oifigeach	 Feidhmiúcháin	 tograí	 a	 chur	 faoi	 bhráid	 an	 Bhoird	
maidir le haon ní a bhaineann le feidhmeanna Shláinte Leanaí Éireann.

	 (4)	 Má	 bhíonn	 an	 Príomh-Oifigeach	 Feidhmiúcháin	 as	 láthair	 nó	 má	 bhíonn	 post	 an	
Phríomh-Oifigigh	 Feidhmiúcháin	 folamh,	 féadfaidh	 fostaí	 de	 chuid	 Shláinte	 Leanaí	
Éireann	a	shainainmneoidh	an	Bord	feidhmeanna	an	Phríomh-Oifigigh	Feidhmiúcháin	
faoin alt seo a chomhlíonadh.

 (5) Aon uair a dhéanfaidh an Coiste de Dháil Éireann arna bhunú faoi Bhuan-Orduithe 
Dháil Éireann chun scrúdú a dhéanamh ar na ráitis airgeadais bhliantúla agus ar 
thuarascálacha an Ard-Reachtaire Cuntas agus Ciste agus chun tuarascáil a thabhairt 
do	 Dháil	 Éireann	 ar	 an	 gcéanna	 a	 cheangal	 i	 scríbhinn	 ar	 an	 bPríomh-Oifigeach	
Feidhmiúcháin	déanamh	amhlaidh,	tabharfaidh	sé	nó	sí	fianaise	don	Choiste	sin	maidir	
leis na nithe seo a leanas—

  (a) rialtacht agus cuibheas ginearálta na n-idirbheart a bheidh taifeadta, nó a 
cheanglaítear a thaifeadadh, in aon leabhar nó taifead eile cuntais atá faoi réir a 
iniúchta ag an Ard-Reachtaire Cuntas agus Ciste agus a cheanglaítear, leis an Acht 
seo, ar Shláinte Leanaí Éireann a ullmhú,

  (b) barainneacht agus éifeachtúlacht Shláinte Leanaí Éireann i dtaca le húsáid a cuid 
acmhainní,

  (c) na córais, na nósanna imeachta agus na cleachtais a úsáideann Sláinte Leanaí 
Éireann chun éifeachtacht a hoibríochtaí a mheas, agus

  (d) aon ní a fhearann ar Shláinte Leanaí Éireann agus dá dtagraítear i dtuarascáil 
speisialta ón Ard-Reachtaire Cuntas agus Ciste faoi alt 11(2) d’Acht an Ard-
Reachtaire Cuntas agus Ciste (Leasú), 1993 nó in aon tuarascáil eile ón Ard-
Reachtaire Cuntas agus Ciste (sa mhéid go mbaineann sé le ní a shonraítear i mír 
(a), (b) nó (c)) a leagtar faoi bhráid Dháil Éireann.

	 (6)	 Nuair	 a	bheidh	an	Príomh-Oifigeach	Feidhmiúcháin	ag	 láithriú	os	comhair	Coiste	dá	
dtagraítear i bhfo-alt (5),	is	mar	dhuine	cuntasach	agus	ní	mar	oifigeach	cuntasaíochta	a	
láithreoidh sé nó sí.

	 (7)	 Le	linn	dualgais	an	Phríomh-Oifigigh	Feidhmiúcháin	faoi	fho-alt (5) a chomhlíonadh, 
ní	dhéanfaidh	an	Príomh-Oifigeach	Feidhmiúcháin	ceist	a	chur	ná	tuairim	a	nochtadh	i	
dtaobh na nithe seo a leanas—

  (a) tuillteanais aon bheartais de chuid an Rialtais nó de chuid Aire den Rialtas, nó

  (b) tuillteanais cuspóirí beartais den sórt sin.

Feidhmeanna an Phríomh-Oifigigh Feidhmiúcháin a Tharmligean

25. (1) Faoi réir aon treoruithe a thabharfaidh an Bord i scríbhinn, féadfaidh an Príomh-
Oifigeach	 Feidhmiúcháin	 aon	 cheann	 dá	 fheidhmeanna	 nó	 dá	 feidhmeanna	 a	
tharmligean chuig fostaí sonraithe de chuid Shláinte Leanaí Éireann agus beidh 
an	 fostaí	 sin	 cuntasach	 don	 Phríomh-Oifigeach	 Feidhmiúcháin	 as	 comhlíonadh	 na	
bhfeidhmeanna a tharmligfear amhlaidh.

	 (2)	 Féadfaidh	 an	 Príomh-Oifigeach	 Feidhmiúcháin	 tarmligean	 arna	 dhéanamh	 de	 réir	 an	
ailt seo a chúlghairm.

Fostaithe Shláinte Leanaí Éireann

26. (1) Déanfaidh Sláinte Leanaí Éireann cibé daoine agus cibé líon daoine a cheapadh 
chun bheith ina bhfostaithe dá cuid trí úsáid a bhaint as próiseas earcaíochta agus 
roghnúcháin cuí trédhearcach a bheidh ceadaithe ag an mBord.

 (2) Déanfaidh Sláinte Leanaí Éireann, le ceadú na Feidhmeannachta arna thabhairt le toiliú 
an Aire agus le ceadú an Aire Caiteachais Phoiblí agus Athchóirithe, na téarmaí agus 
coinníollacha fostaíochta, lena n-áirítear téarmaí agus coinníollacha a bhaineann le 
luach saothair agus liúntais, a bheidh ag fostaithe a chinneadh.

 (3) Beidh luach saothair agus liúntais fostaithe iníoctha ag Sláinte Leanaí Éireann as cistí a 
bheidh faoina réir aici.

Aoisliúntas

27. (1) Aon duine a bhí, díreach sular aistríodh é nó í chuig Sláinte Leanaí Éireann faoi alt 
28, 38 nó 47, ina chomhalta nó ina comhalta den scéim aoisliúntais iomchuí nó den 
Scéim Pinsean Seirbhíse Poiblí Aonair, leanfaidh sé nó sí, ar an aistriú, de bheith ina 
chomhalta nó ina comhalta den scéim sin de réir a téarmaí agus a coinníollacha.

 (2) Aon duine nach raibh, díreach sular aistríodh é nó í chuig Sláinte Leanaí Éireann faoi 
alt 55, ina chomhalta nó ina comhalta den scéim aoisliúntais iomchuí nó den Scéim 
Pinsean Seirbhíse Poiblí Aonair, tiocfaidh sé nó sí chun bheith, agus beidh sé nó sí, ar 
an aistriú, ina chomhalta nó ina comhalta den scéim aoisliúntais iomchuí.

 (3) Faoi réir alt 48 den Acht um Pinsin na Seirbhíse Poiblí (Scéim Aonair agus Forálacha 
Eile), 2012, maidir le seirbhíseach poiblí inphinsin—

  (a) nach comhalta é nó í den Scéim Pinsean Seirbhíse Poiblí Aonair, agus

  (b) a cheapfar faoi alt 26 chun bheith ina fhostaí nó ina fostaí de chuid Shláinte Leanaí 
Éireann,

tiocfaidh sé nó sí chun bheith, agus beidh sé nó sí, tráth a cheaptha nó a ceaptha chun 
Sláinte Leanaí Éireann, ina chomhalta nó ina comhalta den scéim aoisliúntais iomchuí de 
réir a téarmaí agus a coinníollacha.

 (4) Ní choisctear le haon ní san alt seo an scéim aoisliúntas iomchuí a athrú de réir a 
téarmaí agus a coinníollacha.

 (5) San alt seo—

déanfar “seirbhíseach poiblí inphinsin” a fhorléiriú de réir Chuid 2 den Acht um Pinsin na 
Seirbhíse Poiblí (Scéim Aonair agus Forálacha Eile), 2012;

ciallaíonn “scéim aoisliúntais iomchuí” Scéimeanna Aoisliúntais na nOspidéal Saorálach, 
1969 agus 1985, arna leasú;

ciallaíonn “Scéim Pinsean Seirbhíse Poiblí Aonair” an scéim arna bunú faoi alt 9 den Acht 
um Pinsin na Seirbhíse Poiblí (Scéim Aonair agus Forálacha Eile), 2012.

CUID 5

Fostaithe, talamh, maoin, ceaRta agus dliteanais de chuid osPidéal chRomghlinne a aistRiú 
chuig sláinte leanaí éiReann

Fostaithe a aistriú ó Ospidéal Chromghlinne chuig Sláinte Leanaí Éireann

28. (1) Gach duine a bhí, díreach roimh thosach feidhme na Coda seo, ina fhostaí nó ina fostaí 
de chuid Ospidéal Chromghlinne, déanfar, ar thosach feidhme na Coda seo, é nó í a 
aistriú chuig Sláinte Leanaí Éireann agus tiocfaidh sé nó sí chun bheith ina fhostaí nó 
ina fostaí de chuid Shláinte Leanaí Éireann.

 (2) Ach amháin i gcomhréir le comhaontú comhchoiteann arna chaibidil le ceardchumann 
nó comhlachas foirne aitheanta, maidir le duine a aistreofar faoin alt seo, ní bheidh 
sé nó sí, an lá aistrithe, faoi réir téarmaí agus coinníollacha seirbhíse, lena n-áirítear 
téarmaí	agus	coinníollacha	a	bhaineann	le	seilbh	oifige,	nó	luacha	saothair	is	lú	tairbhe	
ná na téarmaí agus coinníollacha seirbhíse nó luacha saothair a raibh sé nó sí faoina réir 
díreach roimh an lá aistrithe.

 (3) Beidh seirbhís roimhe sin ag duine a aistreofar faoi fho-alt (1) ináirithe chun críocha na 
nAchtanna seo a leanas, ach sin faoi réir aon eisceachtaí nó eisiaimh atá iontu:

  (a) na hAchtanna um Íocaíochtaí Iomarcaíochta, 1967 go 2014;

  (b) an tAcht um Chosaint Fostaithe (Obair Pháirtaimseartha), 2001;

  (c) an tAcht um Chosaint Fostaithe (Obair Téarma Shocraithe), 2003;

  (d) an tAcht um Eagrú Ama Oibre, 1997;

  (e) na hAchtanna um Théarmaí Fostaíochta (Faisnéis), 1994 go 2014;

  (f) na hAchtanna um Fhógra Íosta agus Téarmaí Fostaíochta, 1973 go 2005;

  (g) na hAchtanna um Dhífhostú Éagórach, 1977 go 2015;

  (h) na hAchtanna um Chosaint Mháithreachais, 1994 agus 2004;

  (i) na hAchtanna um Shaoire do Thuismitheoirí, 1998 agus 2006;

  (j) na hAchtanna um Shaoire Uchtaíoch, 1995 agus 2005;

  (k) an tAcht um Shaoire Cúramóra, 2001.

Talamh a aistriú ó Ospidéal Chromghlinne chuig Sláinte Leanaí Éireann

29. Na tailte uile a bhí dílsithe d’Ospidéal Chromghlinne díreach roimh thosach feidhme 
na Coda seo, agus na cearta, na cumhachtaí agus na pribhléidí uile a bhaineann nó a 
ghabhann leis na tailte sin, beidh siad, ar an tosach feidhme sin, arna ndílsiú do Shláinte 
Leanaí Éireann, gan aon tíolacas ná sannadh, i leith an eastáit nó an leasa uile sa chéanna 
a bhí, díreach roimh thosach feidhme na Coda seo, dílsithe d’Ospidéal Chromghlinne, ach 
sin faoi réir na n-iontaobhas agus na gcothromas uile a dhéanann difear do na tailte agus 
atá fós ar marthain agus inchomhlíonta.

Maoin de chuid Ospidéal Chromghlinne a aistriú chuig Sláinte Leanaí Éireann

30. (1) Ar thosach feidhme na Coda seo, gach maoin, lena n-áirítear ábhair i gcaingean, a bhí, 
díreach roimh an tosach feidhme sin, dílsithe d’Ospidéal Chromghlinne, beidh sí arna 
dílsiú do Shláinte Leanaí Éireann gan aon sannadh.

 (2) Gach ábhar i gcaingean a dhílseofar do Shláinte Leanaí Éireann de bhua fho-alt (1), 
féadfaidh Sláinte Leanaí Éireann, ar thosach feidhme na Coda seo agus dá éis, agra 
a dhéanamh ina leith, é a ghnóthú nó é a fhorfheidhmiú ina hainm féin, agus ní gá do 
Shláinte Leanaí Éireann, ná d’Ospidéal Chromghlinne, fógra faoin dílsiú a dhéantar leis 
an bhfo-alt sin a thabhairt d’aon duine atá faoi cheangal ag an ábhar i gcaingean.

Cearta agus dliteanais de chuid Ospidéal Chromghlinne a aistriú chuig Sláinte Leanaí 
Éireann

31. (1) Maidir le cearta agus dliteanais uile Ospidéal Chromghlinne a bheidh ar marthain 
díreach roimh thosach feidhme na Coda seo agus a eascróidh de bhua aon chonradh nó 
gealltanas (sainráite nó intuigthe), beidh siad, ar an tosach feidhme sin, arna n-aistriú 
chuig Sláinte Leanaí Éireann.

 (2) Gach ceart agus dliteanas a aistreofar chuig Sláinte Leanaí Éireann le fo-alt (1), 
féadfaidh Sláinte Leanaí Éireann, ar thosach feidhme na Coda seo agus dá éis, agra a 
dhéanamh ina leith, é a ghnóthú nó é a fhorfheidhmiú, nó féadfar agra a dhéanamh ina 
leith, é a ghnóthú nó é a fhorfheidhmiú i gcoinne Shláinte Leanaí Éireann, ina hainm 
féin, agus ní gá do Shláinte Leanaí Éireann, ná d’Ospidéal Chromghlinne, fógra faoin 
aistriú sin a thabhairt don duine a n-aistrítear a cheart nó a ceart nó a dhliteanas nó a 
dliteanas leis an bhfo-alt sin.

Dliteanas i leith caillteanas a tharlóidh roimh thosach feidhme na Coda seo

32. (1) Maidir le héileamh i leith aon chaillteanas nó díobháil a líomhnófar a bheith fulaingthe 
ag aon duine de dheasca aon cheann d’fheidhmeanna Ospidéal Chromghlinne a 
chomhlíonadh roimh thosach feidhme na Coda seo, is éileamh é i gcoinne Shláinte 
Leanaí Éireann an lá sin agus dá éis agus ní éileamh é i gcoinne Ospidéal Chromghlinne.

 (2) Aon imeachtaí dlí a bheidh ar feitheamh díreach roimh thosach feidhme na Coda seo 
agus ar páirtí iontu Ospidéal Chromghlinne, leanfar díobh ach Sláinte Leanaí Éireann a 
chur in ionad Ospidéal Chromghlinne sna himeachtaí.

 (3) I gcás, roimh thosach feidhme na Coda seo, go mbeidh comhaontú déanta idir na 
páirtithe lena mbaineann mar shocrú ar éileamh lena mbaineann fo-alt (1) agus nach 
mbeidh a chuid téarmaí curtha i ngníomh, nó go mbeidh breithiúnas in éileamh den 
sórt sin tugtha i bhfabhar duine ach nach mbeidh sé forfheidhmithe, beidh téarmaí 
an chomhaontaithe nó an bhreithiúnais, de réir mar a bheidh, a mhéid a bheidh siad 
infhorfheidhmithe i gcoinne Ospidéal Chromghlinne, infhorfheidhmithe i gcoinne 
Shláinte Leanaí Éireann agus ní i gcoinne Ospidéal Chromghlinne.

 (4) Aon éileamh a dhéanfaidh Ospidéal Chromghlinne, nó is cuí d’Ospidéal Chromghlinne 
a dhéanamh, i leith aon chaillteanas nó díobháil de dheasca gníomh nó mainneachtain 
aon duine roimh thosach feidhme na Coda seo, measfar gur éileamh é a rinne Sláinte 
Leanaí Éireann nó ba chuí do Shláinte Leanaí Éireann a dhéanamh agus féadfaidh 
Sláinte Leanaí Éireann é a shaothrú agus agra a dhéanamh ina leith amhail is dá mba í 
Sláinte Leanaí Éireann a d’fhulaing an caillteanas nó an díobháil.

Forálacha de dhroim talamh, maoin, cearta agus dliteanais a aistriú chuig Sláinte Leanaí 
Éireann

33. (1) Aon ní a bheidh tosaithe ach nach mbeidh críochnaithe roimh thosach feidhme na 
Coda seo, le húdarás nó faoi údarás Ospidéal Chromghlinne, féadfaidh Sláinte Leanaí 
Éireann é a sheoladh nó a chríochnú.

 (2) Aon airgead, stoic, scaireanna nó urrúis a aistreofar de réir na Coda seo agus a bhí, 
díreach roimh thosach feidhme na Coda seo, in ainm Ospidéal Chromghlinne, déanfar, 
ar iarraidh a fháil ó Shláinte Leanaí Éireann, é nó iad a aistriú isteach ina hainm.

Conarthaí a choimeád ar marthain

34. Gach conradh, comhaontú nó socrú ar páirtí ann Ospidéal Chromghlinne agus a bheidh i 
bhfeidhm díreach roimh thosach feidhme na Coda seo, tar éis an tosach feidhme sin—

  (a) leanfaidh sé i bhfeidhm,

  (b) beidh sé infhorfheidhmithe ag Sláinte Leanaí Éireann nó ina coinne, agus

  (c) léifear é agus beidh éifeacht leis amhail is dá gcuirfí ainm Shláinte Leanaí Éireann 
in ionad ainm Ospidéal Chromghlinne sa chonradh, sa chomhaontú nó sa socrú.

Taifid

35. (1) Gach taifead (seachas taifead lena mbaineann fo-alt (2)) a bheidh á shealbhú ag 
Ospidéal Chromghlinne díreach roimh thosach feidhme na Coda seo, déanfar, ar 
thosach feidhme na Coda seo, é a aistriú chuig Sláinte Leanaí Éireann agus, dá éis sin, 
is maoin de chuid Shláinte Leanaí Éireann é agus measfar é a bheith á shealbhú ag 
Sláinte Leanaí Éireann.

 (2) Gach taifead liachta a bheidh á shealbhú ag Ospidéal Chromghlinne díreach roimh 
thosach feidhme na Coda seo, déanfar, ar thosach feidhme na Coda seo, é a aistriú chuig 
Sláinte Leanaí Éireann agus, dá éis sin, is maoin de chuid Shláinte Leanaí Éireann 
é agus measfar é a bheith á shealbhú ag Sláinte Leanaí Éireann agus ní ceadmhach 

do	Shláinte	Leanaí	Éireann	an	 fhaisnéis	phearsanta	atá	 sna	 taifid	sin	a	phróiseáil	 ach	
amháin chun críoch atá ar comhréir leis na críocha ar chucu a fuarthas an fhaisnéis i 
dtosach.

Slánaíocht do stiúrthóirí Ospidéal Chromghlinne

36. I gcás gur deimhin leis an Aire go bhfuil stiúrthóir ar Ospidéal Chromghlinne tar éis 
a dhualgais nó a dualgais a chomhall de bhun fheidhmeanna an ospidéil sin de mheon 
macánta, féadfaidh an tAire, ar an modh agus a mhéid agus faoi réir na dtéarmaí agus 
na	gcoinníollacha	a	chinnfidh	an	tAire	ó	am	go	ham	le	toiliú	an	Aire	Caiteachais	Phoiblí	
agus Athchóirithe, an duine sin a shlánú in aghaidh gach caingne nó éilimh, cibé slí a 
n-eascróidh siad, i leith chomhall a dhualgas aige nó a dualgas aici mar stiúrthóir ar 
Ospidéal Chromghlinne.

Cosaint do ghníomhartha áirithe

37. Ní dhéanfaidh aon ní san Acht seo difear do bhailíocht aon ghnímh a bheidh déanta roimh 
thosach feidhme na Coda seo le húdarás nó faoi údarás Ospidéal Chromghlinne agus, 
maidir le gach gníomh den sórt sin, más rud é go raibh, agus a mhéid a bhí, sé i bhfeidhm 
díreach roimh an tosach feidhme sin, beidh éifeacht leis, ar an tosach feidhme sin nó dá 
éis, amhail is go ndearna Sláinte Leanaí Éireann é nó go ndearnadh thar a ceann é.

CUID 6

Fostaithe, maoin, ceaRta agus dliteanais de chuid osPidéal shRáid an teamPaill a aistRiú 
chuig sláinte leanaí éiReann

Fostaithe a aistriú ó Ospidéal Shráid an Teampaill chuig Sláinte Leanaí Éireann

38. (1) Gach duine a bhí, díreach roimh thosach feidhme na Coda seo, ina fhostaí nó ina fostaí 
de chuid Ospidéal Shráid an Teampaill, déanfar, ar thosach feidhme na Coda seo, é nó í 
a aistriú chuig Sláinte Leanaí Éireann agus tiocfaidh sé nó sí chun bheith ina fhostaí nó 
ina fostaí de chuid Shláinte Leanaí Éireann.

 (2) Ach amháin i gcomhréir le comhaontú comhchoiteann arna chaibidil le ceardchumann 
nó comhlachas foirne aitheanta, maidir le duine a aistreofar faoin alt seo, ní bheidh 
sé nó sí, an lá aistrithe, faoi réir téarmaí agus coinníollacha seirbhíse, lena n-áirítear 
téarmaí	agus	coinníollacha	a	bhaineann	le	seilbh	oifige,	nó	luacha	saothair	is	lú	tairbhe	
ná na téarmaí agus coinníollacha seirbhíse nó luacha saothair a raibh sé nó sí faoina réir 
díreach roimh an lá aistrithe.

 (3) Beidh seirbhís roimhe sin ag duine a aistreofar faoi fho-alt (1) ináirithe chun críocha na 
nAchtanna seo a leanas, ach sin faoi réir aon eisceachtaí nó eisiaimh atá iontu:

  (a) na hAchtanna um Íocaíochtaí Iomarcaíochta, 1967 go 2014;

  (b) an tAcht um Chosaint Fostaithe (Obair Pháirtaimseartha), 2001;

  (c) an tAcht um Chosaint Fostaithe (Obair Téarma Shocraithe), 2003;

  (d) an tAcht um Eagrú Ama Oibre, 1997;

  (e) na hAchtanna um Théarmaí Fostaíochta (Faisnéis), 1994 go 2014;

  (f) na hAchtanna um Fhógra Íosta agus Téarmaí Fostaíochta, 1973 go 2005;

  (g) na hAchtanna um Dhífhostú Éagórach, 1977 go 2015;

  (h) na hAchtanna um Chosaint Mháithreachais, 1994 agus 2004;

  (i) na hAchtanna um Shaoire do Thuismitheoirí, 1998 agus 2006;

  (j) na hAchtanna um Shaoire Uchtaíoch, 1995 agus 2005;

  (k) an tAcht um Shaoire Cúramóra, 2001.

Maoin de chuid Ospidéal Shráid an Teampaill a aistriú chuig Sláinte Leanaí Éireann

39. (1) Ar thosach feidhme na Coda seo, cibé maoin, lena n-áirítear ábhair i gcaingean, a 
chomhaontófar idir an Mater Misericordiae agus Ospidéil Ollscoile na Leanaí Teo. 
agus an Fheidhmeannacht, agus a bhí, díreach roimh an tosach feidhme sin, dílsithe 
d’Ospidéal Shráid an Teampaill, beidh sí arna dílsiú do Shláinte Leanaí Éireann gan 
aon sannadh.

 (2) Gach ábhar i gcaingean a dhílseofar do Shláinte Leanaí Éireann de bhua fho-alt (1), 
féadfaidh Sláinte Leanaí Éireann, ar thosach feidhme na Coda seo agus dá éis, agra 
a dhéanamh ina leith, é a ghnóthú nó é a fhorfheidhmiú ina hainm féin, agus ní gá 
do Shláinte Leanaí Éireann, ná d’Ospidéal Shráid an Teampaill, fógra faoin dílsiú a 
dhéantar leis an bhfo-alt sin a thabhairt d’aon duine atá faoi cheangal ag an ábhar i 
gcaingean.

Cearta agus dliteanais de chuid Ospidéal Shráid an Teampaill a aistriú chuig Sláinte Leanaí 
Éireann

40. (1) Cibé cearta agus dliteanais de chuid Ospidéal Shráid an Teampaill a chomhaontófar 
idir an Mater Misericordiae agus Ospidéil Ollscoile na Leanaí Teo. agus an 
Fheidhmeannacht, a bheidh ar marthain díreach roimh thosach feidhme na Coda seo 
agus a eascróidh de bhua aon chonradh nó gealltanas (sainráite nó intuigthe), beidh 
siad, ar an tosach feidhme sin, arna n-aistriú chuig Sláinte Leanaí Éireann.

 (2) Gach ceart agus dliteanas a aistreofar chuig Sláinte Leanaí Éireann le fo-alt (1), 
féadfaidh Sláinte Leanaí Éireann, ar thosach feidhme na Coda seo agus dá éis, agra a 
dhéanamh ina leith, é a ghnóthú nó é a fhorfheidhmiú, nó féadfar agra a dhéanamh ina 
leith, é a ghnóthú nó é a fhorfheidhmiú i gcoinne Shláinte Leanaí Éireann, ina hainm 
féin, agus ní gá do Shláinte Leanaí Éireann, ná d’Ospidéal Shráid an Teampaill, fógra 
faoin aistriú sin a thabhairt don duine a n-aistrítear a cheart nó a ceart nó a dhliteanas nó 
a dliteanas leis an bhfo-alt sin.

Dliteanas i leith caillteanas a tharlóidh roimh thosach feidhme na Coda seo

41. (1) Maidir le héileamh i leith aon chaillteanas nó díobháil a líomhnófar a bheith fulaingthe 
ag aon duine de dheasca aon cheann d’fheidhmeanna Ospidéal Shráid an Teampaill a 
chomhlíonadh roimh thosach feidhme na Coda, is éileamh é i gcoinne Shláinte Leanaí 
Éireann ar an tosach feidhme sin agus dá éis agus ní éileamh é i gcoinne Ospidéal 
Shráid an Teampaill.

 (2) Aon imeachtaí dlí a bheidh ar feitheamh díreach roimh thosach feidhme na Coda seo 
agus ar páirtí iontu Ospidéal Shráid an Teampaill, leanfar díobh ach Sláinte Leanaí 

Éireann a chur in ionad Ospidéal Shráid an Teampaill sna himeachtaí, a mhéid a 
bhaineann siad léi.

 (3) I gcás, roimh thosach feidhme na Coda seo, go mbeidh comhaontú déanta idir na 
páirtithe lena mbaineann mar shocrú ar éileamh lena mbaineann fo-alt (1) agus nach 
mbeidh a chuid téarmaí curtha i ngníomh, nó go mbeidh breithiúnas in éileamh den 
sórt sin tugtha i bhfabhar duine ach nach mbeidh sé forfheidhmithe, beidh téarmaí 
an chomhaontaithe nó an bhreithiúnais, de réir mar a bheidh, a mhéid a bheidh siad 
infhorfheidhmithe i gcoinne Ospidéal Shráid an Teampaill, infhorfheidhmithe i gcoinne 
Shláinte Leanaí Éireann agus ní i gcoinne Ospidéal Shráid an Teampaill.

 (4) Aon éileamh a dhéanfaidh Ospidéal Shráid an Teampaill, nó is cuí d’Ospidéal Shráid 
an Teampaill a dhéanamh, i leith aon chaillteanas nó díobháil de dheasca gníomh nó 
mainneachtain aon duine roimh thosach feidhme na Coda seo, measfar gur éileamh é a 
rinne Sláinte Leanaí Éireann nó ba chuí do Shláinte Leanaí Éireann a dhéanamh agus 
féadfaidh Sláinte Leanaí Éireann é a shaothrú agus agra a dhéanamh ina leith amhail is 
dá mba í Sláinte Leanaí Éireann a d’fhulaing an caillteanas nó an díobháil.

Forálacha de dhroim maoin, cearta agus dliteanais a aistriú chuig Sláinte Leanaí Éireann

42. (1) Aon ní a bheidh tosaithe agus nach mbeidh críochnaithe roimh thosach feidhme na 
Coda seo, le húdarás nó faoi údarás Ospidéal Shráid an Teampaill, féadfaidh Sláinte 
Leanaí Éireann é a sheoladh nó a chríochnú.

 (2) Aon airgead, stoic, scaireanna nó urrúis a aistreofar de réir na Coda seo agus a bhí, 
díreach roimh thosach feidhme na Coda seo, in ainm Ospidéal Shráid an Teampaill, 
déanfar, ar iarraidh a fháil ó Shláinte Leanaí Éireann, é nó iad a aistriú isteach ina 
hainm.

Conarthaí a choimeád ar marthain

43. Gach conradh, comhaontú nó socrú ar páirtí ann Ospidéal Shráid an Teampaill agus a bhí i 
bhfeidhm díreach roimh thosach feidhme na Coda seo, tar éis an tosach feidhme sin—

  (a) leanfaidh sé i bhfeidhm,

  (b) beidh sé infhorfheidhmithe ag Sláinte Leanaí Éireann nó ina coinne, agus

  (c) léifear é agus beidh éifeacht leis amhail is dá gcuirfí ainm Shláinte Leanaí Éireann 
in ionad ainm Ospidéal Shráid an Teampaill sa chonradh, sa chomhaontú nó sa 
socrú.

Taifid

44. (1) Gach taifead (seachas taifead lena mbaineann fo-alt (2)) a bheidh á shealbhú ag 
Ospidéal Shráid an Teampaill díreach roimh thosach feidhme na Coda seo, déanfar, ar 
thosach feidhme na Coda seo, é a aistriú chuig Sláinte Leanaí Éireann agus, dá éis sin, 
is maoin de chuid Shláinte Leanaí Éireann é agus measfar é a bheith á shealbhú ag 
Sláinte Leanaí Éireann.

 (2) Gach taifead liachta a bheidh á shealbhú ag Ospidéal Shráid an Teampaill díreach roimh 
thosach feidhme na Coda seo, déanfar, ar thosach feidhme na Coda seo, é a aistriú chuig 
Sláinte Leanaí Éireann agus, dá éis sin, is maoin de chuid Shláinte Leanaí Éireann 
é agus measfar é a bheith á shealbhú ag Sláinte Leanaí Éireann agus ní ceadmhach 

do	Shláinte	Leanaí	Éireann	an	 fhaisnéis	phearsanta	atá	 sna	 taifid	sin	a	phróiseáil	 ach	
amháin chun críoch atá ar comhréir leis na críocha ar chucu a fuarthas an fhaisnéis i 
dtosach.

Slánaíocht do stiúrthóirí Ospidéal Shráid an Teampaill

45. I gcás gur deimhin leis an Aire go bhfuil stiúrthóir ar Ospidéal Shráid an Teampaill tar 
éis a dhualgais nó a dualgais a chomhall de bhun fheidhmeanna an ospidéil sin de mheon 
macánta, féadfaidh an tAire, ar an modh agus a mhéid agus faoi réir na dtéarmaí agus na 
gcoinníollacha	 a	 chinnfidh	 an	 tAire	 ó	 am	go	ham,	 le	 toiliú	 an	Aire	Caiteachais	Phoiblí	
agus Athchóirithe, an duine sin a shlánú in aghaidh gach caingne nó éilimh, cibé slí 
a eascraíodh siad, i leith é nó í do chomhall a dhualgas nó a dualgas mar stiúrthóir ar 
Ospidéal Shráid na Teampaill.

Cosaint do ghníomhartha áirithe

46. Ní dhéanfaidh aon ní san Acht seo difear do bhailíocht aon ghnímh a bheidh déanta roimh 
thosach feidhme na Coda seo le húdarás nó faoi údarás Ospidéal Shráid an Teampaill 
agus, maidir le gach gníomh den sórt sin, más rud é go raibh, agus a mhéid a bhí, sé i 
bhfeidhm díreach roimh an tosach feidhme sin, beidh éifeacht leis, ar an tosach feidhme 
sin nó dá éis, amhail is go ndearna Sláinte Leanaí Éireann é nó go ndearnadh thar a ceann 
é.

CUID 7

Fostaithe, maoin, ceaRta agus dliteanais áiRithe de chuid osPidéal thamhlachta a aistRiú 
chuig sláinte leanaí éiReann

Fostaithe áirithe a aistriú ó Ospidéal Thamhlachta chuig Sláinte Leanaí Éireann

47. (1) Cibé daoine a bheidh ainmnithe ag an Aire, tar éis comhaontú idir Ospidéal 
Thamhlachta agus an Fheidhmeannacht agus, tar éis an lae bunaithe, Sláinte Leanaí 
Éireann, agus ar fhostaithe iad de chuid Ospidéal Thamhlachta díreach roimh thosach 
feidhme na Coda seo, aistreofar iad, cibé lá nó laethanta a shonróidh an tAire chun na 
críche, chuig Sláinte Leanaí Éireann agus tiocfaidh siad chun bheith ina bhfostaithe de 
chuid Sláinte Leanaí Éireann.

 (2) Ach amháin i gcomhréir le comhaontú comhchoiteann arna chaibidil le ceardchumann 
nó comhlachas foirne aitheanta, maidir le duine a aistreofar faoin alt seo, ní bheidh 
sé nó sí, an lá aistrithe, faoi réir téarmaí agus coinníollacha seirbhíse, lena n-áirítear 
téarmaí	agus	coinníollacha	a	bhaineann	le	seilbh	oifige,	nó	luacha	saothair	is	lú	tairbhe	
ná na téarmaí agus coinníollacha seirbhíse nó luacha saothair a raibh sé nó sí faoina réir 
díreach roimh an lá aistrithe.

 (3) Beidh seirbhís roimhe sin ag duine a aistreofar faoi fho-alt (1) ináirithe chun críocha na 
nAchtanna seo a leanas, ach sin faoi réir aon eisceachtaí nó eisiaimh atá iontu:

  (a) na hAchtanna um Íocaíochtaí Iomarcaíochta, 1967 go 2014;

  (b) an tAcht um Chosaint Fostaithe (Obair Pháirtaimseartha), 2001;

  (c) an tAcht um Chosaint Fostaithe (Obair Téarma Shocraithe), 2003;

  (d) an tAcht um Eagrú Ama Oibre, 1997;

  (e) na hAchtanna um Théarmaí Fostaíochta (Faisnéis), 1994 go 2012;

  (f) na hAchtanna um Fhógra Íosta agus Téarmaí Fostaíochta, 1973 go 2005;

  (g) na hAchtanna um Dhífhostú Éagórach, 1977 go 2015;

  (h) na hAchtanna um Chosaint Mháithreachais, 1994 agus 2004;

  (i) na hAchtanna um Shaoire do Thuismitheoirí, 1998 agus 2006;

  (j) na hAchtanna um Shaoire Uchtaíoch, 1995 agus 2005;

  (k) an tAcht um Shaoire Cúramóra, 2001.

Maoin áirithe a aistriú ó Ospidéal Thamhlachta chuig Sláinte Leanaí Éireann

48. (1) Cibé maoin, lena n-áirítear ábhair i gcaingean, a bhí, díreach roimh thosach feidhme na 
Coda seo, dílsithe d’Ospidéal Thamhlachta agus a bhain le seirbhísí péidiatraiceacha 
san ospidéal sin agus is cuí a aistriú chuig Sláinte Leanaí Éireann, de réir mar a 
chomhaontófar idir Ospidéal Thamhlachta agus an Fheidhmeannacht agus, tar éis an 
lae bunaithe, Sláinte Leanaí Éireann, beidh sí, cibé lá nó laethanta a shonróidh an tAire, 
arna dílsiú do Shláinte Leanaí Éireann gan aon sannadh.

 (2) Gach ábhar i gcaingean a dhílseofar do Shláinte Leanaí Éireann le fo-alt (1), féadfaidh 
Sláinte Leanaí Éireann agra a dhéanamh ina leith, é a ghnóthú nó é a fhorfheidhmiú ina 
hainm féin, agus ní gá do Shláinte Leanaí Éireann, ná d’Ospidéal Thamhlachta, fógra 
faoin dílsiú a dhéantar leis an bhfo-alt sin a thabhairt d’aon duine atá faoi cheangal ag 
an ábhar i gcaingean.

Cearta agus dliteanais áirithe de chuid Ospidéal Thamhlachta a aistriú chuig Sláinte Leanaí 
Éireann

49. (1) Cibé cearta agus dliteanais de chuid Ospidéal Thamhlachta a bheidh ar marthain 
díreach roimh thosach feidhme na Coda seo, a bhaineann le seirbhísí péidiatraiceacha 
a sholáthar san ospidéal sin agus a chomhaontófar idir Ospidéal Thamhlachta, an 
Fheidhmeannacht agus, tar éis an lae bunaithe, Sláinte Leanaí Éireann agus a eascróidh 
de bhua aon chonradh nó gealltanas (sainráite nó intuigthe), beidh siad arna n-aistriú 
chuig Sláinte Leanaí Éireann cibé lá nó laethanta a shonróidh an tAire.

 (2) Gach ceart agus dliteanas a aistreofar chuig Sláinte Leanaí Éireann le fo-alt (1), 
féadfaidh Sláinte Leanaí Éireann agra a dhéanamh ina leith, é a ghnóthú nó é a 
fhorfheidhmiú, nó féadfar agra a dhéanamh ina leith, é a ghnóthú nó é a fhorfheidhmiú 
i gcoinne Shláinte Leantaí Éireann, ina hainm féin, agus ní gá do Shláinte Leanaí 
Éireann, ná d’Ospidéal Shráid an Teampaill, fógra faoin aistriú sin a thabhairt don 
duine a n-aistrítear a cheart nó a ceart nó a dhliteanas nó a dliteanas leis an bhfo-alt sin.

Dliteanas i leith caillteanas a tharlóidh roimh thosach feidhme na Coda seo

50. (1) Maidir le héileamh i leith aon chaillteanas nó díobháil phearsanta a líomhnófar a 
bheith fulaingthe ag aon duine de dheasca seirbhísí péidiatraiceacha a fháil in Ospidéal 
Thamhlachta roimh thosach feidhme na Coda seo, is éileamh é i gcoinne Shláinte 
Leanaí Éireann ar thosach feidhme na Coda seo agus dá éis agus ní éileamh é i gcoinne 
Ospidéal Thamhlachta.

 (2) Aon imeachtaí dlí a bhaineann le seirbhísí péidiatraiceacha a chomhaontófar, le toiliú 
an Aire, idir Ospidéal Thamhlachta agus an Fheidhmeannacht, a bheidh ar feitheamh 
díreach roimh thosach feidhme na Coda seo agus ar páirtí iontu Ospidéal Shráid 
an Teampaill, leanfar díobh ach Sláinte Leanaí Éireann a chur in ionad Ospidéal 
Thamhlachta sna himeachtaí, a mhéid a bhaineann siad léi.

 (3) I gcás, roimh thosach feidhme na Coda seo, go mbeidh comhaontú déanta idir na 
páirtithe lena mbaineann mar shocrú ar éileamh lena mbaineann fo-alt (1) agus nach 
mbeidh a chuid téarmaí curtha i ngníomh, nó go mbeidh breithiúnas in éileamh den 
sórt sin tugtha i bhfabhar duine ach nach mbeidh sé forfheidhmithe, beidh téarmaí 
an chomhaontaithe nó an bhreithiúnais, de réir mar a bheidh, a mhéid a bheidh siad 
infhorfheidhmithe i gcoinne Ospidéal Thamhlachta, infhorfheidhmithe i gcoinne 
Shláinte Leanaí Éireann, a mhéid a bhaineann siad léi amhlaidh agus ní i gcoinne 
Ospidéal Thamhlachta.

 (4) Aon éileamh a dhéanfaidh Ospidéal Thamhlachta, nó is cuí d’Ospidéal Thamhlachta 
a dhéanamh, i leith aon chaillteanas nó díobháil de dheasca gníomh nó mainneachtain 
aon duine roimh thosach feidhme na Coda seo a chomhaontófar, roimh an lá bunaithe, 
idir an Fheidhmeannacht agus Ospidéal Thamhlachta agus, tar éis an lae bunaithe, 
idir Sláinte Leanaí Éireann agus an t-ospidéal sin mar a bhaineann sé le seirbhísí 
péidiatraiceacha, measfar gur éileamh é a rinne Sláinte Leanaí Éireann nó ba chuí do 
Shláinte Leanaí Éireann a dhéanamh agus féadfaidh Sláinte Leanaí Éireann é a shaothrú 
agus agra a dhéanamh ina leith amhail is dá mba í Sláinte Leanaí Éireann a d’fhulaing 
an caillteanas nó an díobháil.

Forálacha de dhroim maoin, cearta agus dliteanais a aistriú chuig Sláinte Leanaí Éireann

51. (1) Aon ní a bheidh tosaithe ach nach mbeidh críochnaithe roimh thosach feidhme na Coda 
seo, le húdarás nó faoi údarás Ospidéal Thamhlachta, agus a aistreofar faoin gCuid seo, 
féadfaidh Sláinte Leanaí Éireann é a sheoladh nó a chríochnú ar thosach feidhme na 
Coda seo nó dá éis.

 (2) Aon airgead, stoic, scaireanna nó urrúis a aistreofar faoin gCuid seo agus a bhí, díreach 
roimh thosach feidhme na Coda seo, in ainm Ospidéal Thamhlachta, déanfar, ar iarraidh 
a fháil ó Shláinte Leanaí Éireann, é nó iad a aistriú isteach ina hainm.

Conarthaí a choimeád ar marthain

52. Maidir le conradh, comhaontú nó socrú ar páirtí ann Ospidéal Thamhlachta agus a 
aistreofar chuig Sláinte Leanaí Éireann faoin gCuid seo, tar éis an aistrithe chuig Sláinte 
Leanaí Éireann—

  (a) leanfaidh sé i bhfeidhm,

  (b) beidh sé infhorfheidhmithe ag Sláinte Leanaí Éireann nó ina coinne, agus

  (c) léifear é agus beidh éifeacht leis amhail is dá gcuirfí ainm Shláinte Leanaí Éireann 
in ionad ainm Ospidéal Thamhlachta sa chonradh, sa chomhaontú nó sa socrú.

Taifid

53. (1) Gach taifead (seachas taifead lena mbaineann fo-alt (2)) a bheidh á shealbhú ag 
Ospidéal Thamhlachta roimh an aistriú, ar taifead é a mbeidh sé comhaontaithe idir 
Ospidéal Thamhlachta agus an Fheidhmeannacht roimh an lá bunaithe, agus a mbeidh 

sé comhaontaithe idir Ospidéal Thamhlachta, an Fheidhmeannacht agus Sláinte 
Leanaí Éireann tar éis an lae bunaithe, gur taifead iomchuí é maidir le seirbhísí 
péidiatraiceacha, déanfar, ar thosach feidhme na Coda seo nó dá éis, é a aistriú chuig 
Sláinte Leanaí Éireann agus is maoin de chuid Shláinte Leanaí Éireann é agus measfar 
é a bheith á shealbhú ag Sláinte Leanaí Éireann.

 (2) Gach taifead liachta a bheidh á shealbhú ag Ospidéal Thamhlachta díreach roimh 
thosach feidhme na Coda seo, ar taifead é bheidh comhaontaithe idir Ospidéal 
Thamhlachta agus an Fheidhmeannacht, agus a bheidh comhaontaithe idir Ospidéal 
Thamhlachta, an Fheidhmeannacht agus Sláinte Leanaí Éireann tar éis an lae bunaithe, 
déanfar, ar thosach feidhme na Coda seo nó dá éis, é a aistriú chuig Sláinte Leanaí 
Éireann agus, ar an aistriú nó dá éis, is maoin de chuid Shláinte Leanaí Éireann é agus 
measfar é a bheith á shealbhú ag Sláinte Leanaí Éireann agus ní ceadmhach do Shláinte 
Leanaí	Éireann	an	fhaisnéis	phearsanta	atá	sna	taifid	sin	a	phróiseáil	ach	amháin	chun	
críoch atá ar comhréir leis na críocha ar chucu a fuarthas an fhaisnéis i dtosach.

Cosaint do ghníomhartha áirithe

54. Ní dhéanfaidh aon ní san Acht seo difear do bhailíocht aon ghnímh, a bhaineann le 
seirbhísí péidiatraiceacha in Ospidéal Thamhlachta, a bheidh déanta roimh thosach 
feidhme na Coda seo le húdarás nó faoi údarás Ospidéal Thamhlachta, agus maidir le gach 
gníomh den sórt sin, más rud é go raibh, agus a mhéid a bhí, sé i bhfeidhm díreach roimh 
an tosach feidhme sin, beidh éifeacht leis, ar an tosach feidhme sin nó dá éis, amhail go 
ndearna Sláinte Leanaí Éireann é.

CUID 8

Fostaithe, maoin, ceaRta agus dliteanais áiRithe de chuid na Feidhmeannachta a aistRiú 
chuig sláinte leanaí éiReann

Fostaithe áirithe a aistriú ón bhFeidhmeannacht chuig Sláinte Leanaí Éireann

55. (1) Maidir le daoine ar fhostaithe de chuid na Feidhmeannachta iad díreach roimh thosach 
feidhme na Coda seo, féadfaidh an tAire iad a ainmniú, le toiliú na Feidhmeannachta, 
chun bheith ina bhfostaithe de chuid Shláinte Leanaí Éireann agus, ar an tosach feidhme 
sin, aistreofar iad chuig Sláinte Leanaí Éireann agus tiocfaidh siad chun bheith ina 
bhfostaithe de chuid Shláinte Leanaí Éireann.

 (2) Ach amháin i gcomhréir le comhaontú comhchoiteann arna chaibidil le ceardchumann 
nó comhlachas foirne aitheanta, maidir le duine a aistreofar chuig Sláinte Leanaí 
Éireann faoi fho-alt (1), ní bheidh sé nó sí, an lá aistrithe, faoi réir téarmaí agus 
coinníollacha seirbhíse, lena n-áirítear téarmaí agus coinníollacha a bhaineann le seilbh 
oifige,	 nó	 luacha	 saothair	 is	 lú	 tairbhe	ná	na	 téarmaí	 agus	 coinníollacha	 seirbhíse	nó	
luacha saothair a raibh sé nó sí faoina réir díreach roimh an lá aistrithe..

 (3) Maidir le haon sochar aoisliúntais a dhámhfar do dhuine nó i leith duine dá dtagraítear i 
bhfo-alt (1), agus maidir leis na téarmaí a bhaineann leis na sochair sin, ní lú fabhar iad 
ná na sochair aoisliúntais agus na téarmaí sin ab infheidhme maidir leis an duine sin nó 
i leith an duine sin díreach roimh thosach feidhme na Coda seo.

 (4) Beidh seirbhís roimhe sin ag duine a aistreofar faoi fho-alt (1) ináirithe chun críocha na 
nAchtanna seo a leanas, ach sin faoi réir aon eisceachtaí nó eisiaimh atá iontu:

  (a) na hAchtanna um Íocaíochtaí Iomarcaíochta, 1967 go 2014;

  (b) an tAcht um Chosaint Fostaithe (Obair Pháirtaimseartha), 2001;

  (c) an tAcht um Chosaint Fostaithe (Obair Téarma Shocraithe), 2003;

  (d) an tAcht um Eagrú Ama Oibre, 1997;

  (e) na hAchtanna um Théarmaí Fostaíochta (Faisnéis), 1994 agus 2012;

  (f) na hAchtanna um Fhógra Íosta agus Téarmaí Fostaíochta, 1973 go 2005;

  (g) na hAchtanna um Dhífhostú Éagórach, 1977 go 2015;

  (h) na hAchtanna um Chosaint Mháithreachais, 1994 agus 2004;

  (i) na hAchtanna um Shaoire do Thuismitheoirí, 1998 agus 2006;

  (j) na hAchtanna um Shaoire Uchtaíoch, 1995 agus 2005;

  (k) an tAcht um Shaoire Cúramóra, 2001.

Maoin, cearta agus dliteanais áirithe a aistriú ón bhFeidhmeannacht chuig Sláinte Leanaí 
Éireann

56. (1) Cibé maoin, cearta agus dliteanais (lena n-áirítear ábhair i gcaingean) de chuid na 
Feidhmeannachta a bheidh ar marthain díreach roimh thosach feidhme na Coda seo, a 
eascróidh de bhua aon chonradh nó gealltanas (sainráite nó intuigthe) arna dhéanamh 
ag an bhFeidhmeannacht, a bhaineann le Sláinte Leanaí Éireann, agus—

  (a) a ainmneoidh an Fheidhmeannacht roimh thosach feidhme na Coda seo, nó

  (b) a chomhaontófar idir an Fheidhmeannacht agus Sláinte Leanaí Éireann tar éis 
thosach feidhme na Coda seo,

beidh siad arna n-aistriú chuig Sláinte Leanaí Éireann cibé lá nó laethanta a shonróidh 
an tAire.

 (2) Gach ceart agus dliteanas a aistreofar chuig Sláinte Leanaí Éireann le fo-alt (1), 
féadfaidh Sláinte Leanaí Éireann, ar thosach feidhme na Coda seo agus dá éis, agra a 
dhéanamh ina leith, é a ghnóthú nó é a fhorfheidhmiú, nó féadfar agra a dhéanamh ina 
leith, é a ghnóthú nó é a fhorfheidhmiú i gcoinne Shláinte Leanaí Éireann, ina hainm 
féin, agus ní gá do Shláinte Leanaí Éireann, ná don Fheidhmeannacht, fógra faoin 
aistriú sin a thabhairt don duine a n-aistrítear a cheart nó a ceart nó a dhliteanas nó a 
dliteanas leis an bhfo-alt sin.

Forálacha de dhroim maoin, cearta agus dliteanais a aistriú chuig Sláinte Leanaí Éireann

57. Aon ní a bheidh tosaithe ach nach mbeidh críochnaithe roimh thosach feidhme na Coda 
seo, le húdarás nó faoi údarás na Feidhmeannachta, agus a aistreofar faoin gCuid seo, 
féadfaidh Sláinte Leanaí Éireann, a mhéid a bhaineann sé léi amhlaidh, é a sheoladh nó a 
chríochnú tar éis an aistrithe sin.

Conarthaí a choimeád ar marthain

58. Maidir le conradh, comhaontú nó socrú ar páirtí ann an Fheidhmeannacht agus a aistreofar 
chuig Sláinte Leanaí Éireann faoin gCuid seo, tar éis an aistrithe sin—

  (a) leanfaidh sé i bhfeidhm,

  (b) beidh sé infhorfheidhmithe ag Sláinte Leanaí Éireann nó ina coinne, agus

  (c) léifear é agus beidh éifeacht leis amhail is dá gcuirfí ainm Shláinte Leanaí Éireann 
in ionad ainm na Feidhmeannachta sa chonradh, sa chomhaontú nó sa socrú.

Taifid

59.	 Cibé	taifid	a	bhaineann	le	nithe	is	 iomchuí	maidir	 le	Sláinte	Leanaí	Éireann,	a	bheidh	á	
sealbhú ag an bhFeidhmeannacht agus a bheidh sainaitheanta ag an bhFeidhmeannacht 
mar	thaifid	is	cuí	a	aistriú	chuig	Sláinte	Leanaí	Éireann,	beidh	siad,	ar	thosach	feidhme	na	
Coda seo nó dá éis, arna n-aistriú chuig Sláinte Leanaí Éireann agus, ar an aistriú nó dá 
éis, is maoin de chuid Shláinte Leanaí Éireann iad agus measfar iad a bheith á sealbhú ag 
Sláinte Leanaí Éireann.

CUID 9

BoRd FoRBaRtha an osPidéil náisiúnta PhéidiatRaicigh

Mínithe

60. Sa Chuid seo—

 ciallaíonn “Bord” Bord Forbartha an Ospidéil Náisiúnta Phéidiatraicigh;

 ciallaíonn “lá díscaoilte” an lá arna cheapadh faoi alt 63;

 ciallaíonn “Ordú” an tOrdú um Bord Forbartha an Ospidéil Náisiúnta Phéidiatraicigh 
(Bunú), 2007 (I.R. Uimh. 246 de 2007), arna dhaingniú faoi alt 5 den Acht Sláinte 
(Forálacha Ilghnéitheacha), 2007.

An tOrdú a leasú

61. Leasaítear an tOrdú—

  (a) in Airteagal 3, tríd an míniú ar “ospidéil iomchuí” a scriosadh,

  (b) in Airteagal 5—

   (i) i mír (1)—

    (I) tríd an bhfomhír seo a leanas a chur isteach i ndiaidh fhomhír (d):

  “(da) ospidéal máithreachais a phleanáil, a dhearadh, a thógáil, a fhearastú 
agus a fheistiú i gcomhréir le treoir arna ceadú ag an bhFeidhmeannacht 
le toiliú roimh ré ón Aire, agus faoi réir aon athruithe dá éis sin ar 
an	 treoir	 sin	a	chinnfidh	an	Fheidhmeannacht	 i	gcomhairle	 leis	 an	
mBord, agus le toiliú roimh ré ón Aire;”,

     agus

    (II) trí fhomhíreanna (b), (c) agus (d) a scriosadh,

    agus

   (ii) i mír (2), trí “le Sláinte Leanaí Éireann” a chur in ionad “leis na hospidéil 
iomchuí” gach áit a bhfuil sé,

  (c) in Airteagal 6, trí “le Sláinte Leanaí Éireann” a chur in ionad “leis na hospidéil 
iomchuí”, agus

  (d) in Airteagal 9—

   (i) tríd an mír seo a leanas a chur in ionad mhír (2):

 “(2) Déanfar gnáthchomhaltaí an Bhoird a cheapadh as measc daoine a 
mbeidh, i dtuairim an Aire, taithí agus saineolas acu i ndáil le nithe i dtaca 
le feidhmeanna an Bhoird a chuirfeadh ar chumas na ndaoine sin cur go 
substaintiúil leis an mBord ag comhlíonadh a fheidhmeanna dó.”,

	 	 	(ii)	 i	mír	(3),	trí	“ná	cibé	tréimhse	a	chinnfidh	an	tAire	nach	faide	ná	cúig	bliana	ó	
dháta	an	cheaptha	chun	na	hoifige”	a	chur	in	ionad	“ná	cúig	bliana”,	agus

   (iii) tríd an mír seo a leanas a chur in ionad mhír (6):

 “(6) I gcás corrfholúntas a tharlóidh de dheasca comhalta den Bhord, lena 
n-áirítear an Cathaoirleach, d’fháil bháis, d’éirí as nó do scor de bheith 
ina chomhalta nó ina comhalta faoin Airteagal seo, féadfaidh an tAire 
an folúntas a líonadh trí dhuine a cheapadh agus sealbhóidh an duine a 
cheapfar	 amhlaidh	 oifig	 mar	 chomhalta	 den	 Bhord	 go	 ceann	 a	 mbeidh	
fágtha	de	théarma	oifige	an	chomhalta	sin.”.

Maoin, cearta agus dliteanais áirithe de chuid an Bhoird a aistriú chuig Sláinte Leanaí 
Éireann

62. (1) Cibé maoin, cearta agus dliteanais (lena n-áirítear ábhair i gcaingean, oibleagáidí 
conarthacha agus gealltanais eile, sainráite nó intuigthe) de chuid an Bhoird a 
chomhaontófar idir an Bord, an Fheidhmeannacht agus Sláinte Leanaí Éireann, beidh 
siad, le toiliú an Aire, arna n-aistriú chuig Sláinte Leanaí Éireann cibé lá nó laethanta a 
shonróidh an tAire.

 (2) Gach ceart agus dliteanas a aistreofar chuig Sláinte Leanaí Éireann le fo-alt (1), 
féadfaidh Sláinte Leanaí Éireann, ar thosach feidhme na Coda seo agus dá éis, agra a 
dhéanamh ina leith, é a ghnóthú nó é a fhorfheidhmiú, nó féadfar agra a dhéanamh ina 
leith, é a ghnóthú nó é a fhorfheidhmiú i gcoinne Shláinte Leanaí Éireann, ina hainm 
féin, agus ní gá do Shláinte Leanaí Éireann, ná don Bhord, fógra faoin aistriú sin a 
thabhairt don duine a n-aistrítear a cheart nó a ceart nó a dhliteanas nó a dliteanas leis 
an bhfo-alt sin.

An Bord a dhíscaoileadh

63. (1) Déanfaidh an tAire, le hordú, lá a cheapadh chun bheith ina lá díscaoilte den Bhord.

 (2) Beidh an Bord agus aon choiste arna bhunú ag an mBord arna ndíscaoileadh ar an agus 
ón lá díscaoilte.

cd.9 a.61cd.9 a.61



35

[Uimh. 27.][2018.]
  

An tAcht um Shláinte Leanaí, 2018.
  

 (3) Maidir le maoin, cearta agus dliteanais uile an Bhoird a eascróidh de bhua aon chonradh 
nó gealltanas (sainráite nó intuigthe) arna dhéanamh aige roimh an lá díscaoilte, beidh 
siad arna n-aistriú chuig an bhFeidhmeannacht an lá sin.

 (4) Gach ceart agus dliteanas a aistreofar chuig an bhFeidhmeannacht an lá díscaoilte, 
féadfaidh an Fheidhmeannacht agra a dhéanamh ina leith, é a ghnóthú nó é a 
fhorfheidhmiú, nó féadfar agra a dhéanamh ina leith, é a ghnóthú nó é a fhorfheidhmiú 
i gcoinne na Feidhmeannachta, ina hainm féin, agus ní gá don Fheidhmeannacht fógra 
faoin aistriú sin a thabhairt don duine a n-aistrítear a cheart nó a ceart nó a dhliteanas nó 
a dliteanas leis an alt seo.

 (5) Gach léas arna dhéanamh ag an mBord i ndáil le talamh nó maoin eile agus a bheidh i 
bhfeidhm díreach roimh an lá díscaoilte, leanfaidh sé i bhfeidhm amhail is dá mba rud é 
gur dheonaigh an Fheidhmeannacht é.

Dliteanas i leith caillteanas a tharlóidh roimh an lá díscaoilte

64. (1) Maidir le héileamh i leith aon chaillteanas nó díobháil a líomhnófar a bheith fulaingthe 
ag aon duine de dheasca aon cheann d’fheidhmeanna an Bhoird a chomhlíonadh roimh 
an lá díscaoilte, is éileamh é i gcoinne na Feidhmeannachta an lá sin agus dá éis agus ní 
éileamh é i gcoinne an Bhoird.

 (2) Aon imeachtaí dlí a bheidh ar feitheamh díreach roimh an lá díscaoilte agus ar páirtí 
iontu an Bord, leanfar díobh ach an Fheidhmeannacht a chur in ionad an Bhoird sna 
himeachtaí.

 (3) I gcás, roimh an lá díscaoilte, go mbeidh comhaontú déanta idir na páirtithe lena 
mbaineann mar shocrú ar éileamh lena mbaineann fo-alt (1) agus nach mbeidh a chuid 
téarmaí curtha i ngníomh, nó go mbeidh breithiúnas in éileamh den sórt sin tugtha i 
bhfabhar duine ach nach mbeidh sé forfheidhmithe, beidh téarmaí an chomhaontaithe 
nó an bhreithiúnais, de réir mar a bheidh, a mhéid a bheidh siad infhorfheidhmithe i 
gcoinne an Bhoird, infhorfheidhmithe i gcoinne na Feidhmeannachta agus ní i gcoinne 
an Bhoird.

 (4) Aon éileamh a dhéanfaidh an Bord, nó is cuí don Bhord a dhéanamh, i leith aon 
chaillteanas nó díobháil de dheasca gníomh nó mainneachtain aon duine roimh an lá 
díscaoilte, measfar, an lá sin agus dá éis, gur éileamh é a rinne an Fheidhmeannacht 
nó ba chuí don Fheidhmeannacht a dhéanamh agus féadfaidh an Fheidhmeannacht é 
a shaothrú agus agra a dhéanamh ina leith amhail is dá mba í an Fheidhmeannacht a 
d’fhulaing an caillteanas nó an díobháil.

Forálacha de dhroim feidhmeanna, maoin, cearta agus dliteanais a aistriú chuig an 
bhFeidhmeannacht

65. (1) Aon ní a bheidh tosaithe ach nach mbeidh críochnaithe roimh an lá díscaoilte, le 
húdarás nó faoi údarás an Bhoird, féadfaidh an Fheidhmeannacht é a sheoladh nó a 
chríochnú an lá sin nó dá éis.

 (2) Maidir le gach ionstraim arna déanamh faoi achtachán, agus le gach doiciméad (lena 
n-áirítear aon deimhniú) arna dheonú nó arna dhéanamh ag an mBord i gcomhlíonadh 
a fheidhmeanna dó, má bhí, agus a mhéid a bhí, an ionstraim sin nó an doiciméad sin i 
bhfeidhm díreach roimh an lá díscaoilte, beidh éifeacht léi nó leis an lá sin agus dá éis 
amhail is dá mba rud é gur dheonaigh nó go ndearna an Fheidhmeannacht í nó é.

 (3) Déanfar tagairtí don Bhord i mbunreacht aon chuideachta a fhorléiriú, an lá díscaoilte 
agus dá éis, mar thagairtí don Fheidhmeannacht.

Cuntais chríochnaitheacha agus tuarascáil bhliantúil chríochnaitheach an Bhoird

66. (1) Déanfaidh an Fheidhmeannacht, i leith na tréimhse go dtí an lá díscaoilte agus an lá sin 
san áireamh, cuntais chríochnaitheacha an Bhoird a ullmhú.

 (2) Déanfaidh an Fheidhmeannacht na cuntais chríochnaitheacha a chur faoi bhráid an Aire 
tráth nach déanaí ná 6 mhí tar éis an lae díscaoilte.

 (3) Chun críocha fho-alt (1), féadfaidh an tAire tréimhse is faide nó is giorra ná bliain 
airgeadais de chuid an Bhoird a shonrú.

 (4) Déanfaidh an Fheidhmeannacht tuarascáil bhliantúil chríochnaitheach an Bhoird a 
ullmhú agus an tuarascáil a chur faoi bhráid an Aire tráth nach déanaí ná 6 mhí tar éis 
an lae díscaoilte.

	 (5)	 Cuirfidh	an	tAire	faoi	deara,	a	luaithe	agus	is	indéanta,	tar	éis	na	cuntais	dá	dtagraítear	
i bhfo-alt (1) agus an tuarascáil dá dtagraítear i bhfo-alt (4) a chur faoina bhráid nó 
faoina bráid, cóip de na doiciméid lena mbaineann a leagan faoi bhráid gach Tí den 
Oireachtas.

Scor de chomhaltas an Bhoird

67.	 Scoirfidh	comhaltaí	an	Bhoird	a	bheidh	i	seilbh	oifige	díreach	roimh	thosach	feidhme	an	
ailt	seo	d’oifig	a	shealbhú	ar	thosach	feidhme	an	ailt	seo.

